
Dunyo global ekologik va energetik 
inqirozlar, iqlim oʻzgarishi, tabiiy 
resurslar tanqisligi va ifloslanish 
kabi jiddiy xatarlar qarshisida 
turibdi. Bunday sharoitda anʼanaviy 
iqtisodiy modellar oʻzini oqlamay 
qoʻydi. Bu muammolarga yechim 
sifatida ilgari surilayotgan “yashil 
iqtisodiyot” va “yashil” energetika 
nafaqat iqlim muvozanatini saqlash, 
balki insoniyatning iqtisodiy, 
ijtimoiy va ekologik barqaror 
rivojlanishiga xizmat qiladigan 
yagona yoʻlga aylandi.

Boisi, soʻnggi oʻn yilliklarda global 
iqlim haroratining ortishi, qurgʻoqchiliklar, 
suv tanqisligi, havo va tuproq ifloslanishi 
kabi ekologik muammolar nafaqat atrof-
muhitga, balki inson salomatligiga, 
oziq-ovqat xavfsizligiga va iqtisodiy 
barqarorlikka ham salbiy taʼsir 
koʻrsatmoqda. Bunday sharoitda anʼanaviy 
iqtisodiy model, yaʼni koʻp resurs sarflash, 
koʻp chiqindi chiqarish va atrof-muhitga 
zarar yetkazish orqali oʻsishga erishish 
usuli eskirdi, oʻzini oqlamay qoldi.

“Yashil iqtisodiyot” esa bu 
muammolarga yechim sifatida ilgari 
suril moqda. Uning mohiyati energiya va 
 tabiiy resurslardan oqilona foydalanish, 
chiqindilarni kamaytirish, iqlimga salbiy 
taʼsirni pasaytirish va shu orqali iqtisodiy 
oʻsish bilan birga ekologik xavfsizlikni 
ham taʼminlashdir. Bunday yondashuvda 
inson, tabiat va iqtisodiy manfaatlar oʻzaro 
uygʻunlikda rivojlanadi.

Soʻxda boʻlgan kishi nafaqat 
uning betakror tabiatidan, samimiy 
va tanti odamlarining dilkash 
suhbati-yu ilm-u maʼrifatga 
mehridan ham bahra oladi. 
Goʻshaning bugungi koʻrinishini 
bundan olti-yetti yil avvalgisi 
bilan qiyoslab boʻlmaydi. Yangi 
uylar qurilmoqda, yoʻllar ravon 

boʻlyapti. Suv va elektr taʼminotini 
yaxshilash, zamonaviy ishlab 
chiqarish tarmoqlarini tashkil etish, 
tadbirkorlik va hunarmandlikni 
rivojlantirish, aholi bandligini 
taʼminlash borasida yillarga 
tatigulik ishlar amalga oshirildi.

Munosabat

INSON VA KISHILIK QADRI
Yangi Oʻzbekistonda yuritilayotgan ichki va tashqi siyosat 
2016-yilgacha bu borada tutilgan yoʻldan butunlay 
boshqacha va mutlaqo yangichaligi bilan ajralib turadi. 
Prezidentimizning boshqaruv mahorati aslida 3000 yillik 
milliy davlatchiligimizning eng kuchli va samaralari 
omillariga asoslanadi, desak toʻgʻri boʻladi.

Ushbu haqiqatni anglash uchun juda 
ham chuqurlashib, uzoqqa borishning hojati 
yoʻq. Buning uchun keyingi salkam oʻn 
yilda oʻzbek davlati va uning ortidan tarixiy 
Turon-Turkiston, endigi Markaziy Osiyo, 
turkiy dunyo va islom olamida yuz bergan 
oʻzgarishlarni eslash yetarli boʻladi.

Chorak asr davomida xalqaro munosabatlar 
kimlarningdir manfaatlari darajasiga tushirib 
qoʻyilgan mintaqamiz va uning yuragi 
Oʻzbekistonimiz bugun dunyo ishlaridagi oʻz 
azaliy oʻrnini tiklashga qattiq bel bogʻlagani, 
kim nima deyishidan qatʼi nazar, oʻz soʻzi 
va yondashuvlariga egaligini isbotlab boʻldi. 
Buning tasdigʻini Oʻzbekiston Prezidentining 
shu yil 14-avgustdagi “Oʻzbekistondagi 
bir guruh falastinlik fuqarolarga davlat 
gʻamxoʻrligi, mehr-shafqat tamoyillari 
asosida koʻmak berish tizimini yoʻlga qoʻyish 
chora-tadbirlari toʻgʻrisida”gi farmoni, undan 
koʻzlangan maqsad va vazifalar koʻlami ham 
isbotlab turibdi.

Davlatimiz rahbarining Iqtisodiy 
hamkorlik tashkilotining 2023-yil9-
noyabrda Toshkent shahrida boʻlib oʻtgan 
yigʻilishida, yaʼni Isroil — Falastin 
munosabatlari qurolli tus olganidan bir oy 
oʻtib bildirgan mana bu fikrlarini eslashni 
joiz deb bilamiz: “Global tinch lik va 
xavfsizlikka jiddiy tahdid solayotgan 
Yaqin Sharqdagi Falastin-Isroil urushi 
barchamizda katta tashvish uygʻotmoqda. 
Ming afsuski, bu qonli nizo oqibatida, 
avvalo, tinch aholi vakillari, ayniqsa, 
ayollar, bolalar va keksalar koʻplab 
qurbon boʻlmoqda. Urushning mintaqa 
boʻylab yoyilib ketish xavfi tobora real 
tus olmoqda... Falastin xalqi Birlashgan 
Millatlar Tashkiloti rezolyu siyalari bilan 
tasdiqlangan huquqqa, yaʼni oʻzining 
mustaqil davlatini barpo etish huquqiga 
ega degan qatʼiy pozitsiya mizni yana bir 
bor bildiramiz”.

Mustaqillik yillarida tashqi siyosatda 
“sen menga tegma, men senga” yoʻlini 
tutib, hatto biz uchun tarixiy va hayotiy 
masalalarda ham oʻzimizni chetga olish, 

payt poylashga mukkamizdan ketilgan uzoq 
bosqichdan soʻng bunday dadil va adolatli 
chiqish boshqalar qatori kaminada ham 
iftixor tuygʻularini uygʻotib yuborganini 
ochiq aytishimiz kerak! Negaki yaqinimi 
yo uzogʻimi, bundan qatʼi nazar, Sharq, 
umuman, Osiyo,  ayniqsa, islom olami, turkiy 
dunyo masalalariyu muam molari ming 
yillardan beri oʻzbek davlatchiligi uchun 
begona sanalgan emas.

Eng muhimi, Prezidentimiz soʻnggi 
yillarda xalqaro darajadagi oʻndan ortiq 
uchrashuvda olam ahli va siyosatchilari 
 eʼtiborini tinch aholi tortayotgan azob-
uqubatlarga qaratib kelayotgani, “Birlashgan 
Millatlar Tashkilotining Falastin qochoqlariga 
yordam berish boʻyicha maxsus agentligi 
faoliyatini cheklashga qaratilgan harakatlarni 
ham keskin qoralaymiz”, deya qatʼiy 
munosabat bildirganini alohida urgʻulagan 
boʻlardik.

Boshqacha aytganda, ushbu farmon 
qoʻqqisdan va shunchaki tugʻilgan hujjat 
emas. Balki ikki xalqning urush-talashidan 
manfaatdor tomonlar odatdagidek oʻz 
toshbagʻirligini koʻrsatib kelayotgani 
sharoitida oʻzbek yetakchisi keksalar, xotin-
qizlar, bolalar haqida qaygʻurmoqda. Eng 
asosiysi, falastinliklarni qochqinlardek emas, 
balki mehmonlardek yuksak maqomda qabul 
qilishga urgʻu berilmoqda. Bu farmonning 
ham, uning mohiyatidagi siyosatning ham 
oʻta kuchli jihatidir.

Ну³таи назар
HAYVONOT DUNYOSIGA XAVF YO‘Q

Shu kunlarda aksariyat ijtimoiy 
tarmoq faollari “Sea Breeze 
Uzbekistan” loyihasi doirasida 
tabiatga yetkazilishi mumkin 
boʻlgan ehtimoliy zarar haqida 
xavotirlarini bildirmoqda. 
Ularning tabiatga, Chorvoq suv 
ombori misolida oʻz kelajagi, 
Vatan taqdiriga daxldorligini 
eʼtirof etgan holda, yurtimiz 
hayvonot dunyosiga masʼul 
xodim oʻlaroq ayni mavzuga 
doir bir jihatni aytishni lozim 
topdim.

Boʻstonliq tumanining Chorvoq suv 
 ombori hududida dam olish majmuasini barpo 
etish uchun moʻljallangan yer umurtqali 
hayvonlarning noyob, endemik yoki 
muhofaza qilinadigan turlari yashaydigan 
muhim joy emas.

Shu oʻrinda Chorvoq suv ombori tarixiga 
bir nazar solsak. Poytaxtimiz aholisining 
asosiy ichimlik suv zaxirasi hisoblangan 
mazkur suv ombori 1963-1970-yillarda 

qurilgan. Asosiy maqsad  Chirchiq daryosi 
yuqori qismini toʻsib, atrof dagi hududlarni bir 
meʼyorda sugʻorish va aholini ichimlik suv 
bilan taʼminlash, shuningdek, gidroenergetika 
uchun qulay  sharoit yaratishdan iborat 
boʻlgan.

Ushbu suv ombori Toshkent viloyati 
qish loq xoʻjaligini rivojlantirish uchun 
juda muhim ahamiyat kasb etadi. Suv 
ombo riga Pskom, Koʻksuv, Chotqol 
kabi togʻ daryolarining suvi quyiladi. 
Suv yuzasining maydoni 40,1 kilometr 

kvadrat, eni ayrim joylarda 10 kilometr, 
uzunligi 19 kilometr, oʻrtacha chuqurligi 
55 metr, qirgʻoq chizigʻining uzunligi 
100 kilo metrga yaqin.

“Oʻzbekiston hali koʻp investorlar xaritasida 
boʻlmasa-da, 1,5 milliard dollarlik suveren 
yevrobondlar chiqarilishi, davlat aktivlarini 1,7 
milliard dollarga xususiylashtirish rejalari va 
transchegaraviy fintex bitimi bu oʻzgarishlarga 
umid uygʻotmoqda, — deb yozilgan maqola 
muqaddimasida. — Markaziy Osiyoning 
mintaqadagi eng koʻp aholiga ega davlati 
investitsiya faylida allaqachon bir necha yirik 
kelishuv bor”.

Muallif taʼkidicha, chegara bozorlari 
rivojlanayotgan, bozorlar tugaydigan joyda 
boshlanadi. Bu esa yuqori oʻsish salohiyatini, 
balki jiddiy xavflarni ham taklif qiladi. Bunday 
mamlakatlarda investitsiya hajmi kichik boʻlib, 
xorij kapitali uchun sanoatni ochish koʻpincha 
hali ham davom etmoqda. Biroq bunday bozorlar 
yaqinda kuchli koʻrsatkichlarni namoyon qiladi.

“2016-yilgacha xalqaro miqyosda yakkalanib 
qolgan Oʻzbekiston bugungi voqelikdan yaxshi 
xabardor. Prezident Shavkat  Mirziyoyev 
vaziyatni bosqichma-bosqich oʻzgartirmoqda. U 
islohotlar oʻtkazmoqda, valyuta cheklovlarini olib 
tashlamoqda”, deya urgʻulangan materialda.

Natijada Oʻzbekistondagi vaziyat sezilarli 
darajada yaxshilandi. Toʻgʻridan toʻgʻri xorijiy 
investitsiya koʻpaymoqda, startap lar paydo 
boʻlmoqda. Oʻtgan oy Click toʻlov ilovasi 
sarmoyadorlari oʻz aksiyalarining bir qismini 
qozogʻistonliklarga tegishli mahalliy bank 

“Financial Times” gazeTasi: 
O‘zBeKisTOn O‘zgaRisHlaRni 

BOsHDan KecHiRaYOTgan DaVlaT 
siFaTiDa UzOQ YO‘lni BOsiB O‘TDi

Britaniyaning nufuzli “Financial Times” gazetasida “Oʻzbekiston 
oʻzini yuqori oʻsish salohiyatiga ega bozor sifatida koʻrsatmoqda” 
sarlavhali maqola eʼlon qilindi.

aksiyalariga almashtirishga rozi boʻldi. Agar bitim 
tartibga soluvchi organlar tomonidan tasdiqlansa, 
Click ilovasi samarali ravishda jismoniy bank 
xizmatiga ega boʻladi.

Taʼkidlanganidek, xususiylashtirish reja lari 
ulkan. Uzoq muddatli maqsad iqtisodiyotdagi 
xususiy sektor ulushini hozirgi taxminan 
50 foizdan 85 foizga oshirish, 17 ta davlat 
monopoliyasini va bir qator davlat korxonalarini 
tugatish nazarda tutilgan.

“Biroq bular asta-sekin sodir boʻladi. 1,7 
milliard dollarlik aktivlar xalqaro bozorlarga 
chiqariladi. Oʻzbekiston Milliy investitsiya 
jamgʻarmasi AQSHning “Franklin Templeton” 
kompaniyasi tomonidan boshqariladi va u 
Ruminiyaning “Fondul Proprietatea” kompaniyasi 
namunasi boʻlib, soʻnggi besh yil ichida qiymati 
ikki baravar oshdi”, deyiladi manbada.

Shuningdek, Londonda obligatsiyalar chi qargan 
dunyodagi toʻrtinchi yirik oltin ishlab chiqaruvchi 
“Navoiy kon-metallurgiya kombinati” va Olmaliq 
mis zavodining ilk muvaffaqiyatlari yangi IPOga 
yoʻl ochmoqda. AQSH Davlat departamentiga koʻra, 
amerikalik investorlar Oʻzbekistonga tobora koʻproq 
qiziqish bildirmoqda.

Maqola “Oʻzbekiston oʻzgarishlarni bosh dan 
kechirayotgan davlat sifatida uzoq yoʻlni bosib 
oʻtdi” degan soʻzlar bilan yakunlangan.

“Dunyo” AA,
London shahri

Nuqtayi nazar

2025-yil — Atrof-muhitni asrash va “yashil iqtisodiyot” yili

               ““YASHIL IQTISODIYOT” – 
KELAJAK EMAS, BUGUNNING ZARURATI

SO‘XDAGI JO‘SHQIN HAYOT
odamlar qalbiga shukronalik, Turmushidan 

rozilik va ishonch hissini olib kirmoqda

Purviqor togʻlar, tiniq buloqlar, joʻshqin soylar, yashillikka burkangan 
xushmanzara tabiat — koʻhna Soʻxning tashrif qogʻozi. Fargʻona 

viloyati markazidan qariyb 120 chaqirim olisda, dengiz sathidan ming 
metr balandlikda joylashgan qadim maskanda islohotlar har bir oila 

hayot tarziga kirib bordi.

YOsHlaR YeTaKcHilaRi 
nimalaR Bilan BanD?

Nuqtayi nazar

Bu hududning zamonaviy faunasi asosan 
tulki, chiyaboʻri, oʻrmon olmaxoni, shuningdek, 
turli qushlar, mayda kemiruvchilar hamda 
umurtqasizlarning keng tarqalgan va antropogen 
taʼsirlarga moslashgan turlari bilan ifodalanadi. 
Yuqori darajada ixtisoslashgan, noyob va tor 
doiradagi turlar uchramasligini hisobga olgan holda 
aytish mumkinki, agar loyiha doirasidagi qurilish 
ishlari hayvonlarning koʻpayish davridan tashqari 
— bahor va yoz fasli boshlarida bajarilsa, bu turlar 
yashash muhitiga oʻxshash atrofdagi hududlarga 
mustaqil koʻchib oʻtishi mumkin.

Negaki olam zoʻravonlari tufayli oʻz 
yurtini tashlab, boshlari oqqan tomonga 
intilayotganlarni xalqaro muomalada 
qochqinlar oʻlaroq ifodalash allaqachon 
singdirib boʻlingan. BMTga koʻra, hozirda 
bundaylarning soni 120 milliondan ortib 
ketgan. Ogʻizning bir chekkasidan chiqib 
ketadigan ushbu son ortidagi fojialarni har 
kim ham tasavvur qilolmasa kerak. Ularning 
yemogʻi, ichmogʻi, sogʻligʻi, taʼlimi, bandligi, 
tugʻilmogʻiyu oʻlmogʻi bilan bogʻliq koʻplab 
omillar borligini koʻz oʻngimizga keltirib 
koʻraylik!

Kimdir, ha endi, ilgari zamonlarda ham, 
masalan, Ikkinchi jahon urushi paytida 
qanchadan qancha odamga boshpana 
berganmiz, deyishi mumkin. Toʻgʻri, sakson 
yillar burun yurtimiz 1,5 million kishi, 
jumladan, 250 mingdan ortiq bolani qabul 
qilgani, xalqimiz oʻzi yemay, ularga yedirgani, 
oʻzi kiymay, ularga kiydirgani, ularga oʻz 
uyining toʻridan qoʻnoq bergani ham tarixiy 
haqiqat.

1932-1933-yillarda kuzatilgan ochar-
chilik paytida ham biz tomonlarga 

“O‘zbekiston – 2030” strategiyasi

Keyingi yillarda raqamlashtirish atamasi 
Oʻzbekistonda oddiy fuqaro uchun ham tanish va 
tushunarli boʻlib qoldi. Ilgari bu soʻz faqat davlat 
idoralari, korxona yoki texnologiya bilan bogʻliq 
sohalarda ishlatilsa, bugun har bir odam hayotida 
uning taʼsiri sezilarli darajaga yetdi. Hujjatlarni 
elektron tarzda topshirish, kommunal xizmatlar 
uchun onlayn toʻlov qilish, mobil ilovalar orqali 
davlat xizmatlaridan foydalanish — bularning 
barchasi raqamli islohotlar samarasidir va oʻz 
nav batida, yurtdoshlarimiz uchun katta qulaylik 
yaratadi.

Aynan sud-huquq sohasida bu oʻzgarishlar 
yanada jadal surʼatda ketmoqda. Ilgari sudga 
ariza berish uchun koʻplab qogʻozbozlik, 
byurokratik toʻsiqlar va uzundan uzoq navbatlar 
hisobiga koʻp kutish jarayonlari boʻlardi. Endi 
esa elektron ariza yuborish, ishlarni onlayn 
kuzatib borish, sud majlislarida masofadan turib 
ishtirok etish mumkin.

Sud tizimida shu bilan ishlar toʻxtab qolgani 
yoʻq: “Oʻzbekiston — 2030” strategiyasi 
doirasida sudlar faoliyatiga avtomatlashtirilgan 
taqsimot, sunʼiy intellekt asosida tahlil 
va qarorlar qabul qilish, “SMART SUD” 
konsepsiyasi asosida ishlarni bosqichma- bosqich 
toʻliq elektron shaklda yuritish amaliyotiga 
oʻtish kabi ilgʻor yondashuvlar joriy qilinmoqda. 
Natijada ilgari tasavvur qilishimiz qiyin boʻlgan 
imkoniyatlar bugungi kunda odatiy amaliyotga 
aylanmoqda.

Prezidentimizning 2020-yil 5-oktabrdagi 
farmoni bilan tasdiqlangan “Raqamli Oʻzbekiston 
— 2030” strategiyasi mamlakatimizdagi 
raqamli transformatsiya jarayonlarining asosiy 
dasturidir. Sud-huquq tizimini raqamlashtirish 
ushbu dasturda belgilangan vazifalardan biri. 
Bu nafaqat texnologiyalarni joriy etish, balki 
adolatli, tezkor va shaffof sud tizimini yaratishga 
xizmat qiluvchi muhim islohotdir.

Avtomatlashtirishning asosiy maqsad-
laridan biri — insonning shaxsiy 
munosabatlariga bogʻliq holatlar, yaʼni 

Raqamli  SuD
sun’iy inTellekT sud qarorlariga 

qanday Ta’sir qilmoqda?

“Inson qadri uchun” gʻoyasi asosida kechayotgan yangilanish 
jarayonlarida yurtdoshlarimizga qulaylik yaratish eng ustuvor 
vazifalardan biriga aylandi. Ushbu maqsadga erishishda barcha soha 
va tarmoqlarni raqamlashtirish borasidagi ishlarning ahamiyati katta 
boʻlmoqda.

tanish-bilishchilik va “oʻzimniki” degan 
tushunchalarni sud tizimidan batamom chiqarib 
tashlash. Ishlarni kompyuter tomonidan 
avtomatik taqsimlash mexanizmi bu boradagi 
eng muhim instrument hisoblanadi. Negaki 
hech bir inson aralashuvisiz, faqat tizim orqali 
ishni sudyaga biriktirish taraflar oʻrtasida 
ishonchni mustahkamlaydi.

Sudlardagi yana bir yangi bosqich —  sunʼiy 
intellekt texnologiyalarini joriy etish. Ushbu 
texnologiya insonning oʻrnini bosmaydi, balki 
unga yordamchi vazifasini bajaradi. Sunʼiy 
intellekt oldingi sud qarorlari, normativ-huquqiy 
hujjatlar, huquqiy amaliyot va pretsedentlarni 
tahlil qilib, sudyaga huquqiy asoslar asosida 
tavsiyalar beradi.

Masalan, sudya murojaat etilgan ish boʻyi-
cha qarori loyihasini tayyorlar ekan, sunʼiy 
intellekt tegishli qonun normalarini, oʻxshash 
holatlardagi avvalgi qarorlarni, ayrim huquqiy 
xulosalarni avtomatik ravishda taklif qilishi 
mumkin. Bu esa sudyani xato qaror chiqarish 
ehtimolidan saqlaydi, lekin qaror qabul qilish 
vakolati hali ham insonda qoladi.

Kaliforniya universiteti professori, huquq 
va texnologiya sohasidagi mutaxassis Daniel 
Martin Katz bu haqda “Sunʼiy intellekt 
insonning oʻrnini bosmaydi. U inson qarorlarini 
yaxshilaydi. U nafaqat tezkorlik, balki tizimlilik 
va xolislikni taʼminlashda katta yordamchi 
hisoblanadi”, deydi.

Sunʼiy intellektni sud tizimiga joriy qilishda 
mutaxassislar turli fikrlar bildirmoqda. Ayrim 
olimlar sunʼiy intellekt ga haddan tashqari 
suyanish inson shaʼni va huquqlari uchun xavfli 
boʻlishi mumkinligini taʼkidlaydi. Masalan, 
yevropalik ekspertlar muayyan ishni faqat 
algoritm qarorga keltirishiga qarshilik bildiradi.

Shuning uchun Oʻzbekistondagi islohotlar 
bosqichma-bosqich amalga oshirilmoqda. 
Sunʼiy intellekt qaror chiqarmaydi,  balki qaror 
qabul qilishda asos boʻla oladigan maʼlumot va 
tahlillarni taqdim etadi.

Har yili Oʻzbekistonda oʻrtacha 1,5 millionga 
yaqin sud ishi koʻriladi. Bu har kuni minglab 
fuqarolar, yuristlar, sudyalar, guvohlar va boshqa 
ishtirokchilar sud jarayonlarida ishtirok etadi 
degani. Shuncha miqdordagi ishni faqat inson 
resurslari orqali samarali boshqarish kun sayin 
qiyinlashib bormoqda. Ish hajmi keskin oshishi, 
murojaatlar koʻlami kengayishi va yuklama 
darajasi oʻsishi sud tizimini raqamlashtirishni 
shunchaki isloh emas, balki tashkilotchilik, 

tezkorlik, adolat tamoyillarini taʼminlash hamda 
davlat byudjetiga aniq foyda keltiradigan zarurat 
sifatida koʻrsatmoqda.

Shu tufayli soʻnggi yillarda avtomatlashtirish, 
sunʼiy intellekt va raqamli texnologiyalarni 
sud tizimiga joriy etish davlat siyosatining 
ustuvor yoʻnalishlaridan biriga aylandi. Bu 
texnologiyalar nafaqat sudlarning yukini 
yengillashtirmoqda, balki ish jarayonlarini 

sezilarli darajada tezlashtirmoqda. Eng muhimi, 
fuqarolar uchun shaffof muhit yaratyapti.

Sudyalar oliy maktabi va Huquqni muhofaza 
qilish akademiyasida bu masalalar ochiq 
muhokama qilindi. Oʻzbekistonlik va xorijlik 
mutaxassislar, olimlar va sud tizimi vakillari 
sunʼiy intellekt yordamida qanday adolatga 
erishish mumkinligi haqida fikr almashdi. Ochiq 
aytish kerak, bu sohada  boshlangan islohotlar 

jiddiy va qatʼiy, lekin muammolar borligini ham 
tan olish lozim.

Raqamlashtirish soʻzda jozibali, amalda 
esa jiddiy tayyorgarlik, tizimli yondashuv 
va barcha ishtirokchilarning hamjihatligini 
talab qiladigan uzoq va murakkab jarayondir. 
Sud tizimini raqamli shaklga oʻtkazish faqat 
texnika almashtirish emas, balki butun 
huquqiy madaniyatni, munosabatlar va 
tashkilotchilikni oʻzgartirish demakdir. Shu 
sababli bu jarayonda ham imkoniyatlar, ham 
muammolar mavjud.

Bugungi kunda hamma joyda ham internet 
tezligi yuqori emas. Xususan, olis hududlarda, 
kichik tuman va qishloqlarda sud binolarida 
zamonaviy texnika va barqaror internet 
aloqasi hali maqtanarli darajaga yetmadi. Bu 
esa masofaviy sud majlislari, elektron ariza 
yuborish va onlayn kuzatuv tizimlarini toʻliq 
ishlatishda jiddiy toʻsiq boʻlmoqda. Sudlar 
texnik jihatdan toʻliq taʼminlanmas ekan, 
raqamlashtirish amaliyotda toʻliq hayotga 
tatbiq etilmaydi.

Yangi tizimga faqat texnika bilan emas, 
balki odamlar orqali oʻtiladi. Har bir  sudya, 
kotib, xodim zamonaviy platformalar, elektron 
hujjat aylanmasi va sunʼiy intellekt bilan ishlash 
koʻnikmasiga ega boʻlishi kerak. Afsuski, barcha 
xodimlar ham texnologiyani birdek yaxshi 
bilmaydi. Ayni maqsadda doimiy oʻquvlar, 
amaliy trening lar tashkil etilayotgani esa kadrlar 
salohiya tini zamon talablariga mos darajada 
oshirishga zamin yaratmoqda.

Eng katta savol — sunʼiy intellekt chiqargan 
xulosa va tavsiyalar qanday maqomga ega? 
Hozir sunʼiy intellekt faqat yordamchi vazifani 
bajaradi, lekin uning tavsiyalari sud qarorlariga 
qanday taʼsir qilmoqda? Bu hali aniq tartibga 
solinmagan. Xulosa haqiqiy huquqiy asos 
boʻladimi — bu borada qonunchilikda yetarlicha 
aniqlik yoʻq.  Aslida, sunʼiy intellekt insonga 
yordam beradi. U sud tizimini tezkor, ochiq, 
xalqqa yaqin qilishi mumkin. Lekin buning 
uchun nafaqat texnika, balki tayyorgarlik, oʻquv, 
qonun, tushunish va eng muhimi, ishonch kerak.

Sudlar faoliyatini raqamlashtirish, sohaga 
sunʼiy intellekt texnologiyalarini joriy etish faqat 
kompyuterlashtirilgan tizim emas, bu adolatni 
har bir fuqaroga yetkazish uchun yaratilayotgan 
yangi maydondir.

Nizomiddin ERNAZAROV, 
Sudyalar oliy maktabi 

devonxona mudiri

qochib kelgan mil lionga yaqin kishining qornini 
toʻydirganimiz — oʻlimdan saqlab qolganimiz 
ham bor gap. Biroq oʻsha zamon va tuzum siyosiy 
taqozosi oʻlaroq va bizga bogʻliq boʻlmagan 

tarzda yuz bergan mazkur ishlar bizga oʻta 
qimmatga tushganini ham aytadigan fursat keldi 
deb ishonamiz.

Shu maʼnoda, falastinlik birodarlarimizga 
nisbatan koʻrsatilajak bagʻrikengligimizning 
oʻta muhim jihatiga diqqatni qaratgan boʻlardik. 
U ham boʻlsa, mehmonlarning yurtimizda 
yashashi hech birimizga ogʻirlik qilmaydi. Butun 
tashkiliy va moliyaviy masalalarni davlatimiz 
oʻz zimmasiga olmoqda. Buning isbotini esa 
farmonning toʻqqiz boʻlimida belgilangan 
chora-tadbirlar — mehmonlar ijtimoiylashuvi, 
bizning turmushimizga kirishib ketishi, ularning 
ehtiyojlarini aniqlash, ijtimoiy xizmat va 
yordamlar bilan qamrab olish, sogʻligʻini qoʻllab-
quvvatlash, bandligini taʼminlash, farzandlarini 
taʼlimga jalb qilish, “Mahalla yettiligi”ning 
mehmonlar bilan ishlashini tashkil etish, har 
qanday davlat ham jurʼat etolmaydigan ushbu 
jarayonni moliyalashtirish va farmon ijrosini 
taʼminlash kabilar ham koʻrsatib turibdi.

Demak, davlatimiz oʻz fuqarolariga nimani ravo 
koʻrsa, falastinliklarga ham xuddi shu munosabat va 
masʼuliyatda boʻlmoqda. Oʻz yurtdoshlari qadrini 

“Sea Breeze Uzbekistan” loyihalashtirilgan 
hududga tutashgan suv omborining qirgʻoq zonasi 
allaqachon sezilarli antropogen oʻzgarishlarni 
boshdan kechirgan, yaʼni zich rivojlanish, 
markazlashgan suv oqova tizimi yoʻqligi, suv 
zonasining kichik oʻlchamdagi suv transporti 
bilan muntazam ifloslanishi kabi jarayonlar 
kuzatilmoqda. Shu bilan birga, kapital qurilish 
obyektlarining har birini loyihalashda bioxilma-
xillikka salbiy taʼsirlarni dastlabki baholash, 
shuningdek, ulardan foydalanish jarayonida atrof-
muhitni muhofaza qilish choralari mavjudligi va 
rioya etilishi toʻgʻrisida umumiy maʼlumotlar 
yoʻq.

Xalqaro amaliyot va Biologik xilma-
xillik toʻgʻrisidagi konvensiya tavsiyalari, 
shuningdek, milliy ekologik qonunchilik boʻyicha 
majburiyatlarga koʻra, qirgʻoqboʻyi yoki ekologik 

INSON VA KISHILIK QADRI

Azamat ZIYO, 
Oliy Majlis Senati aʼzosi, 

FA Tarix instituti direktori, 
akademik

Baxtiyor XOLMATOV, 
Fanlar akademiyasi 

Zoologiya instituti direktori, 
biologiya fanlari doktori, 

professor
jihatdan taʼsirchan hududlarda har qanday 
 qurilish ishlarini boshlashdan oldin loyihaning 
atrof-muhitga, xususan, biologik xilma-xillikka 
taʼsirini baholash talab qilinadi. Bunday baholash 
natijalariga koʻra, atrof-muhitga salbiy taʼsirni 
minimallashtirish boʻyicha aniq chora-tadbirlar 
ishlab chiqilishi va amalga oshirilishi kerak.

Jumladan, qurilishdan oldin xalqaro va mahalliy 
darajadagi ekspertlar tomonidan biologik xilma-
xillik holatini baholash, maj mua ishga tushirilgandan 
soʻng biologik xilma- xillik monitoringini 
muntazam yuritish va salbiy taʼsirlarni yumshatish 
choralarini koʻrish, oqova suvni tozalash tizimini 
oʻrnatish va undan samarali foydalanish zarur. 
Shuning dek, mahalliy fauna aʼzolarining koʻpayish 
faslini hisobga olgan holda qurilish jarayonlarini 
rejalashtirish, yovvoyi hayvonlar koʻchishi va 
yashash muhitini taʼminlash boʻyicha tabiiy 

HAYVONOT DUNYOSIGA 
XAVF YO‘Q

qanchalar eʼzozlasa, falastinliklar qad rini ham oʻrniga 
qoʻymoqda. Prezidentimizning oʻzgalarga boshpana 
berish siyosatining boshqa davlatlarda qochqinlarga 
nisbatan yondashuvlardan tub farqi ham mana shunda 
deb bilamiz. Yaʼni yurtimizdagi inson qadri siyosati 
xalqaro darajada kishilik qadriga yetishda namoyon 
boʻlmoqda!

Falastinliklar Oʻzbekiston shart-sharoitlariga 
koʻnikib, jamiyatimizga kirishib ketishiga ishonchimiz 
komil. Yurtimiz arab millatiga mansub qatlamlarga 
ilgari ham boshpana boʻlganiga oid tarixiy dalillar 
bor. Uzoqqa bormay, Qarshi shahridagi Abu Ubayda 
ibn Jarroh maqbarasini olaylik.

Abu Ubayda ibn Jarroh (583-639) 
paygʻambarimiz Muhammad alayhissalomning eng 
yaqinlaridan, tirikligida jannat bashorat qilingan 
oʻn sahobadan biri boʻlib, islom dinini yoyishda 
jonbozlik qilgan. Ayniqsa, Quddus ahlining 
musulmonchilikni qabul qilishida uning xizmatlari 
yuqori baholanadi.

Shomni egallagan Amir Temur bobomiz Abu 
Ubayda ibn Jarrohning Deyraladagi (hozir Oʻrdun 
hududida) qabrini ziyorat qilgan va undan tuproq 
oldirib, Qarshiga yubortirgan va ramziy maqbara ham 
qurdirgan. Mana, olti yuz yildan beri juda koʻplab 
musulmonlar, jumladan, turonlik arablar uchun ham 
ziyoratgohga aylangan ushbu yodgorlik falas tinlik 
mehmonlarimiz uchun ham muqaddas manzil boʻlishi 
borasida ikkilanmaymiz.

landshaft elementlaridan  foydalangan holda “yashil 
yoʻlaklar” va boshqa amaliy chora- tadbirlar koʻrish 
maqsadga muvofiq.

Bundan tashqari, kompensatsiya choralari doi-
rasida belgilangan daraxt va butalarni ekish jarayoni 
ixtisoslashtirilgan ilmiy muassasalar va mahalliy 
botanik olimlar bilan kelishilgan holda bajarilishi 
tavsiya etiladi. Ekiladigan daraxtlar turi tabiiy qirgʻoq 
tuzilishi va funksiyalarini saqlashni hisobga olgan holda 
mintaqa sharoitiga moslashtirilgan boʻlishi kerak.

Ushbu loyihani amalga oshirishning optimal 
strategiyasi ekologik jihatdan integratsiyalashgan 
yondashuvdir. U biotik aloqalar va ekotizimlar 
yaxlitligini minimal darajada oʻzgartirgan holda 
tabiiy landshaftlarga rivoj lanish elementlarini 
uygʻunlashtiradi. Faqat shu yoʻl bilan qirgʻoq 
hududi rivojlanishining barqarorligi va ekologik 
xavfsizligi taʼminlanishi mumkin.

Kitob Oʻzbekiston Prezidenti Shavkat Mirziyoyevning: 
“Rustam Sobirovich Qosimov ilm-maʼrifatli, 
millatimizning tom maʼnodagi yetuk ziyolisi edi. 
Qayerda, qaysi vazifa va lavozimda boʻlmasin, u 
hamisha oʻzining bor bilim va tajribasi, kuch-quvvat 
va salohiyatini el- yurtimiz manfaati uchun safarbar 
etib yashadi... Yillar oʻtadi, lekin Rustam Qosimovdek 
Vatanga sadoqatli va fidoyi, qalbi pok insonlarni 
xalqimiz hech qachon unutmaydi”, degan samimiy 
soʻzlari bilan boshlanadi.

Agar hayot boʻlganida Rustam Qosimov bu yil tabarruk 
70 yoshni qarshilar edi. Ushbu qutlugʻ sana arafasida 
tayyorlangan mazkur toʻplamdan oʻrin olgan, taniqli 
davlat va jamoat arboblari, ilm-fan, madaniyat va sanʼat 
namoyandalari, senator va deputatlar, shoir va adiblar, 
olimning yaqin doʻstlari, hamkasblari va shogirdlarining 
yodnomalarida Rustam Qosimovning ibratli umr yoʻli, 
samarali ijtimoiy faoliyati, betakror insoniy fazilatlari 
haqida hikoya qilinadi.

Xususan, Oʻzbekiston Respublikasi sanʼat arbobi, 
professor Tursunali Qoʻziyev, akademiklar Shuhrat 
Sirojiddinov, Nurislom Toʻxliyev, muftiy, shayx Nuriddin 
Xoliqnazar, tarix fanlari doktorlari Bahrom Abduhalimov, 
Jannat Ismoilova, Shovosil Ziyodov va boshqalar qalamiga 
mansub xotiranomalarda Rustam Sobirovichning yuksak 
insoniy fazilatlari, yurtga, Vatanga muhabbati, talabchan 
va jonkuyar ustoz-murabbiy sifatida oʻnlab shogirdlariga 
koʻrsatgan mehr-eʼtibori hamda gʻamxoʻrliklari yorqin 
hayotiy voqealar misolida ochib beriladi.

Umuman, toʻplamdagi har bir maqola kitob 
qahramonining sermazmun hayot yoʻlini, u kamolga 
yetgan oilaviy va ijti moiy-maʼnaviy muhitning oʻziga xos 
xususiyatlarini atroflicha aks ettirishi bilan katta tarbiyaviy 
ahamiyatga egadir.

El manfaati, yurt ravnaqi uchun fidoyilik koʻrsatgan 
insonlarning xayrli amallari, nurli xotiralari ular dunyodan 
oʻtgandan keyin ham minnatdor qalblarda bezavol yashaydi.

Oʻylaymizki, chuqur samimiyat va ehtirom bilan 
bitilgan mazkur kitob bilan tanishgan har bir oʻquvchi bu 
soʻzlarning haqiqat ekaniga ishonch hosil qiladi.

Oʻz muxbirimiz

Yaxshilar yodi

RUsTam QOsimOV 
zamOnDOsHlaRi 

XOTiRasiDa
Yaqinda 

“Oʻzbekiston” 
nashriyotida taniqli 

davlat va jamoat 
arbobi, sharqshunos 
olim, mohir pedagog 
va diplomat Rustam 
Qosimov xotirasiga 

bagʻishlangan 
“Rustam Qosimov 

zamondoshlari 
xotirasida” kitobi 

nashr etildi.

Boshlanishi 1-betda

Muxtabar HUSANOVA, 
yuridik fanlar nomzodi

DEMOKRATIK 
ISLOHOTLAR YO‘LI

Har kuni bir oʻzgarish, yangiliklar boʻy koʻrsatmoqda, 
tashabbuslar quloch yozyapti. Bu bejiz emas, albatta. 
Prezidentimizning “2020-2021-yillarda Fargʻona viloyatining 
Soʻx tumanini kompleks ijti moiy-iqtisodiy rivojlantirish 
chora-tadbirlari toʻgʻrisida”gi qarori ijrosi doirasida 
boshlangan islohotlar hududda sanoat mahsulotlarini ishlab 
chiqarish hajmini oshirish, mavjud xomashyo va boshqa 
resurslardan samarali foydalanish, yangi ish oʻrinlari yaratish 
imkoniyatini berdi. Tumanda sanoat mahsulotlari ishlab 
chiqarish loyi halari koʻlami kengaydi. Joriy yilning oʻzida 
1388 ta makro va mikroloyiha uchun 1 trillion 587 milliard 
soʻm sarflanib, 5804 ta yangi ish oʻrni yaratiladi.

— Eng muhimi, qishloqlarga sanoat kirib bormoqda. 
Mavjud xomashyoni qayta ishlash asnosida tayyor mahsulotlar 
ishlab chiqarish, eksport qilish imkoniyatlarimiz kengaydi, 
— deydi tuman hokimi Sayidbahrom Sayidmusayev. — 
Xususan, toʻgʻridan toʻgʻri investitsiya va xorijiy kreditlarni 
oʻzlashtirish hisobiga umumiy qiymati 62,6 million dollar 
boʻlgan 29 ta loyiha amalga oshirildi. Rossiyalik investorlar 
hamkorligida marmar ishlab chiqarish, kapsulali yogʻoch 
uylar qurish, sanatoriy va turizm tarmoqlari tashkil etish, 
xitoylik tadbirkorlar bilan mikro GESlar barpo etish va boshqa 
yoʻnalishlarda 44 million dollar qiymatdagi investitsiya bitimi 
va eksport shartnomalari imzolandi.

2025-yilda 16,1 million dollarlik sanoat hamda qish loq 
xoʻjaligi mahsulotlari eksport qilinadi. Bu avvalgi yillardagiga 
nisbatan 190 foiz koʻp.

Soʻxda yer osti konlaridan foydalanish borasida yangi 
loyihalarni amalga oshirishga kirishildi. Shu kunga qadar 
bu imkoniyatlardan maqsadli foydalanilmagan. Bugun ish 
tizimlari oʻzgardi, endi xomashyo emas, tayyor mahsulot 
ishlab chiqarish koʻlami oshdi. “Oʻzsanoatmateriallari” 
MCHJ, “Qalʼacha” mahalla fuqarolar yigʻini Javpoya 
massividagi travertin konida pardozbop toshlar ishlab 
chiqarish loyihasi boshlandi. Umumiy qiymati 6 million 
dollar boʻlgan loyiha doirasida elektr tarmogʻi tortish, suv 
membranasi qurish, konni ochish ishlari jadallik bilan olib 
borilmoqda. “Arslon ekspress invest” MCHJ “Devayron” 
MFYda, “Sux smart IT” MCHJ “Sarikanda” MFYda 4,5 
million dollarlik mikro    GESlar qurish boʻyicha ishlayapti.

javpoya — inson qoʻli bilan 
yaratilgan moʻjiza

Javpoya massivi tuman ijtimoiy taraqqiyotida muhim 
oʻrin tutadi. Asrlar davomida eʼtibordan chetda, qarovsiz 
boʻlgan bu yerlar bugunga kelib yashillikka burkandi, yangi 
mevali bogʻlar boʻy koʻrsatdi.

Adirlik pastidan Qalʼacha arigʻi oqib oʻtgan. Ammo 
undan suv olish ushalmas orzu edi. Soʻx daryosidan 223 metr 
balandlikka suv chiqarilib, Javpoya obihayot bilan taʼminlandi. 
Bu yerda sekundiga 200 litr suv tortish quvvatiga ega 5 ta 
nasos oʻrnatildi. Natijada 1000 gektar yerni foydalanishga 
kiritish imkoniyati yaratildi. Dastlabki bosqichda 230 gektar 
maydonga intensiv usulda oʻrikzor bogʻlar barpo etilib, 50 
sotixdan lotlarga ajratildi va kooperatsiya asosida aholiga 
boʻlib berildi.

— Bir necha yil oilam, yaqinlarimdan uzoqda ishlab, 
tirikchilik qilishga majbur boʻlganman, — deydi Tul 
mahallasida yashovchi Xursandali Yoʻldoshev. — Menga 
mehnat migranti sifatida 50 sotix tayyor bogʻ berishgandi. 
Bu yil koʻchatlar hosilga kirib, oilaviy daromadimiz oshdi. 
Koʻchatlar oraligʻiga poliz, kartoshka ekdik. Yaqin kunlarda 
hosil yigʻishni boshlaymiz.

Ikki yil oldin tikanzor boʻlgan bu hudud soʻxlik 
mehnatkash va fidoyi insonlar saʼy-harakati bilan koʻzni 
quvontiradigan, obod va fayzli maskanga aylandi. “Soʻx 
kelajak bunyodkori” ishlab chiqarish kooperativi negizida 
tashkil etilgan intensiv oʻrikzorlar barq urib oʻsmoqda. 
Yer egalari malakali agronom va irrigatorlar xizmatidan 
foydalanmoqda.

Ekinlarni tomchilatib sugʻorish tizimi joriy etildi. Bu 
maqsadlar uchun sigʻimi 32 ming kub litr boʻlgan sunʼiy 
suv havzasi qurildi. Majmua har qanday ob-havo sharoitida 
hududdagi ekinlarni muntazam obihayot bilan taʼminlash, suv 
sarfini 65 foizgacha tejash imkoniyatini bermoqda. Istiqbolli 
loyihalar dasturiga koʻra, hududda 200 gektarda malina, 500 
gektarda kartoshka, 300 gektarda esa poliz ekinlari yetishtirish 
koʻzda tutilgan.

Soʻxning “qizil oltin”i
“Soʻx shafran” kooperativi tomonidan dorivor zaʼfaron 

yetishtirish, gulini terib saralash va eksportga chiqarish yoʻlga 
qoʻyildi.

Besh gektar maydonda parvarishlanayotgan zaʼfarondan 
oʻtgan yili 20 kilodan ortiq hosil olingan boʻlsa, bu yil 50-60 
kilo qimmatbaho xomashyo yigʻib olish rejalashtirilmoqda. 
Saralab tayyorlangan mahsulot ichki va tashqi bozorga 
chiqarilyapti. Yaqin kunlarda “Soʻx shafran” brendi ostida 
Kuvayt va Eronga dastlabki mahsulot eksportga chiqariladi.

— Zaʼfaron inson salomatligini asrashda, shifobaxshlikda 
tengsiz xususiyatga ega oʻsimlik, — deydi kooperativ 
rahbari Rashodjon Odilboyev. — Ushbu giyoh qadimdan 
ziravorlar sultoni yoki “qizil oltin” deya  eʼtirof etilib, yuqori 
baholanib kelingan. Uch-toʻrt yil avval bu oʻsimlikning 
piyoz tuganaklarini Ispaniyadan olib kelib, uy sharoitida 
koʻpaytirishni boshlaganmiz. Keyin tuman hokimligi 

Ayniqsa, huquqiy siyosatimizda demokratik qadriyatlar, 
insonparvarlik anʼanalariga mos mexanizmlar yaqqol aks 
etyapti. Inson qadri, huquq va manfaatlarini taʼminlash, 
mintaqamizda yaxshi qoʻshnichilik aloqalarini yanada 
rivojlantirish, dunyo mamlakatlari bilan faol hamkorlik 
qilish, Vatanimizning xalqaro miqyosdagi  obroʻ-eʼtiborini 
yuksaltirishda yangilangan Konstitutsiya miz va uning asosida 
qabul qilinayotgan qonunchiligimiz huquqiy tayanch boʻlib 
xizmat qilmoqda.

Yangi Oʻzbekistonni barpo etish yoʻlidagi islohotlarimiz 
evaziga jamiyatimizning ijtimoiy-siyosiy manzarasi butunlay 
oʻzgarib bormoqda. Bu oʻzgarishlarda vatandoshlarimiz 
qalbidagi buyuk niyatlar, ulugʻlar duosi, onalar mehri, yoshlar 
orzusi, bugungi va kelajak avlodlar oldidagi masʼuliyat hissi 
mujassam boʻlgani uchun ham samarasi yorqin koʻrinmoqda.

Huquqshunos sifatida meni quvontiradigani, aholining 
asosiy siyosiy huquqlaridan biri — fuqarolarning jamiyat va 
davlat ishlarini boshqarishda bevosita hamda oʻz vakillari 
orqali ishtirok etish huquqi toʻlaqonli taʼminlanishiga 
erishilayotganidir. Bu, eng avvalo, saylov natijalariga koʻra, 
aholining turli millat va elat, yosh va qatlam, sohalar vakillari, 
partiyalar gʻoyalari tarafdorlarining parlament va mahalliy 
kengashlar aʼzolari tarkibida ovozi jaranglayotganida 
koʻrinyapti.

Ikkinchidan, qonun va qarorlar qabul qilinishida, budjet 
parametrlari belgilanishida — uning loyiha shaklidan boshlab 
har bir bosqichida, maʼqullanishi va eʼlon qilinishida ochiqlik 
va oshkoralik taʼminlanishi, xalq fikrini inobatga olish 
mexanizmlarining joriy etilishida xalq hokimiyatchiligining 
xususiyati namoyon boʻlmoqda.

Uchinchidan, har qanday normativ-huquqiy hujjat va 
loyiha ilmiy-tahliliy institutlar tadqiqotlari va ekspertlar 
tavsiyalari asosida ishlab chiqilishi yoʻlga qoʻyilishi 
jamiyat ehtiyojlarini doimiy ravishda oʻrganish, tahlil 
qilish, prognozlash orqali huquqiy tartibga solish imkonini 
kengaytirmoqda. Bu bilan huquqni qoʻllash amaliyotida 
huquqiy boʻshliqlar, shuningdek, normativ-huquqiy hujjatlar 
oʻrtasidagi nomuvofiqliklarni bartaraf etish, pirovardida u yoki 
bu shaxs huquqlari buzilishining oldini olishga erishilyapti.

Toʻrtinchidan, saylov huquqiga ega, yuz ming nafardan 
kam boʻlmagan fuqaro qonunchilik takliflarini qonunchilik 

tashabbusi tartibida Oliy Majlis Qonunchilik palatasiga 
kiritishga haqli ekani konstitutsiyaviy tarzda belgilandi. 
Tahlillar koʻrsatadiki, fuqarolardan kelib tushayotgan 
takliflar, asosan, ijtimoiy hayotda bevosita qoʻllaniladigan 
huquqiy munosabatlar bilan bogʻliq. Bu esa jamiyatda 
huquqiy tartibga solinishi zarur boʻlgan eng oʻtkir va tizimli 
muammolarni “jamiyat — islohotlar tashabbuskori” tamoyili 
asosida hal qilish, huquqiy boʻshliqlarni bartaraf etishda 
muhim oʻrin tutadi. Qolaversa, mazkur takliflar parlament 
aʼzolari uchun ham qonun ijodkorligini samarali amalga 
oshirish, pirovardida xalqchil qonunlar qabul qilinishida 
dolzarb ahamiyat kasb etadi.

Inson huquqlarini taʼminlash va xalqchil huquqiy 
davlatchilik siyosati natijalarini nafaqat milliy mutaxassislar, 
balki xorijlik ekspertlar va xalqaro tashkilotlar vakillari ham 
eʼtirof etyapti. Oʻz navbatida, erishayotgan natijalarimiz 
Oʻzbekistonning “Huquq ustuvorligi indeksi”, “Jahon 
mamlakatlari demokratiya si indeksi” kabi xalqaro nufuzli 
reytinglardagi oʻrni yaxshilanayotgani misolida tasdigʻini 
topmoqda.

Davlatimiz rahbari 2022-yili konstitutsiyaviy komissiya 
aʼzolari bilan uchrashuvda “Faqat huquqiy davlat 
sharoitidagina insonning hayoti, erkinligi, shaʼni, qadr-
qimmatini toʻliq taʼminlash, tom maʼnoda xalqparvar 
boshqaruv tizimini  shakllantirish  mumkin”, degandi. Shu 

tashabbusi bilan “Chashma” mahalla fuqarolar yigʻinining 
Vargan massividan 12 gektar yer ajratib berildi. Hozircha 
besh gektar maydonda zaʼfaron plantatsiyasi tashkil etganmiz. 
Oktyabr oyida oʻsimlik toʻliq gullaydi, ana shu vaqtda yigʻim-
terim boshlanadi va bu 40-45 kun davom etadi. Har kuni 
yuzlab xotin-qizlarni terimga jalb etamiz. Terimdan keyin 
saralash, quritish, qadoqlash ishlari davom etadi.

Zaʼfaron xalq tabobatida koʻplab kasalliklarga davo 
sifatida qadrlanib kelinadi. Buyuk alloma Abu Ali ibn 
Sino zaʼfaron damlamasi koʻzni ravshan qilishi, yurak va 
nafas olish aʼzolari faoliyatini yaxshilashini taʼkidlagan. 
Shuningdek, uning gulidan olingan xomashyo pazandalik va 
farmatsevtika sohalarida ishlatiladi.

Ushbu shifobaxsh oʻsimlikning deyarli 90 foizi Eronda, 
qolgan qismi Xitoy, Italiya, Turkiya, Fransiya, Hindiston, 
Ozarbayjon, Afgʻoniston kabi mamlakatlarda yetishtiriladi. 
Keyingi yillarda Oʻzbekiston ham zaʼfaron yetishtiruvchi 
davlatlar qatoriga qoʻshilmoqda. Olis Soʻxdagi loyiha bu 
boradagi tashabbuslarni yanada kengaytirish, qoʻllab-
quvvatlash imkoniyatini bermoqda.

Turizm tarmoqlari
kengaymoqda

Qoʻshni davlatlar bilan yoʻlga qoʻyilgan oʻzaro 
 bordi-keldi, chegaradan oʻtishdagi qulayliklar tumanda 
turizm tarmoqlarini rivojlantirish orqali sayyohlarni oʻziga 
jalb etish imkonini berdi. Bu yerda zamonaviy ekoturizm 
va xizmat koʻrsatish tizimini rivojlantirish maqsadida 
umumiy qiymati 189,2 milliard soʻmlik 18 ta loyi ha amalga 
oshirilyapti. “Sarikanda” MFY hududida 50,9 milliard soʻmlik 
mehmonxona va sanatoriy kompleksini tashkil etish hisobiga 
20 ta yangi ish oʻrni yaratildi. “Istiqlol” MFYda “Barokat“ 
MCHJ tomonidan tibbiyot turizmi markazini tashkil etish 
borasida ishlanmoqda.

Zahiriddin Muhammad Bobur “Boburnoma”da bir muddat 
Soʻxda yashagani haqida qimmatli bitiklar qoldirgan. Togʻ 
manzarasi, goʻzal tabiat, mehmondoʻst odamlar bilan bogʻliq 
xotiralar bugun ham oʻz qadr-qimmatini yoʻqotgani yoʻq.

“Tul” mahalla fuqarolar yigʻini qadim goʻshaning purviqor 
togʻlariga tutashgan maskanlardan. “Boburnoma” asarida bu 
haqda alohida qaydlar keltirilgan:  “Isfaraning bir sharʼisida 

janub sori pushtalarning orasida bir parcha tosh tushubdur. 
“Sangi oyna” derlar, uzunligi  taxminan oʻn qarich boʻlgʻay, 
 balandligi baʼzi yeri kishi boʻyi, baʼzi yeri kishining belicha 
boʻlgʻay, oyinadek har nima munʼakis boʻlur”.

Koʻhna yurtda hanuzga qadar saqlab qolingan bu moʻjiza 
toshni koʻrish, shoh Bobur qadami yetgan manzilni ziyo-
rat qilishga keldik. Mahalla fuqarolar yigʻini raisi Qahramon 
Ahmedov hamrohligida  Qoq, Jingda va Qamish togʻlari sari sel 
yoʻllari boʻylab besh chaqirim bosib, togʻ darasiga koʻtarildik. Bu 
yerda “Nodir suratlar” arxeologik yodgorligi joylashgan boʻlib, 
davlat muhofazasiga olingan. Yodgorlikning janubiy qismidagi 
tepalikda “Sangi oyna” koʻzga tashlanadi. “Har nima”ning aksi 
koʻringan moʻjizaviy tosh Bobur hayoti va taqdirida burilish 
yasalishiga sabab boʻlgan.

— Bu yerda yangi turizm loyihalarini ishga turish, “Sangi 
oyna”ga chiqish uchun osma yoʻl qurish boʻyicha takliflar 
berganmiz, — deydi mahalla fuqarolar yigʻini raisi. — Togʻ 
tepaliklarida turli hajmga ega 12 ta buloq asrlar davomida 
hududga hayot bagʻishlab kelmoqda. Bu irmoqlarni bir maqsad 
yoʻlida birlashtirsak, soʻlim bogʻu rogʻlar, xushmanzara dam 
olish maskanlari qurish imkoniyati yaratiladi.

Shu oʻrinda eʼtiborimizni tortgan bir jihatni aytib oʻtishni 
oʻrinli bildik. Togʻ darasi mahalliy chorvadorlar uchun 
qoʻnalgʻaga aylangani bois, atrof qarovsiz, turli chorva 
chiqindilari dilni xufton qiladi.

Yoʻllar ravon, manzillar yaqin
Yoʻl va koʻpriklar qurish xalqimizga xos fazilatlardan. 

Bu qadriyatlar istiqlol yillarida yanada taraqqiy etib, aholi 
ogʻirini yengil, uzogʻini yaqin qilyapti.

Sharqobod qishlogʻini tuman markazi bilan bogʻlovchi 
5 kilometr avtomobil yoʻli qayta taʼmirlanib,  zamonaviy 
koʻprik qurib bitkazilgani transport va piyo dalar harakatida 
oʻziga xos qulayliklar yaratdi.

— Koʻchalarimiz oʻydim-chuqur, qishda loy, yozda 
chang boʻlib ketardi, — deydi mehnat faxriysi Habibjon 
Mirzayev. — Yoʻllarimiz asfaltlandi, piyodalar uchun alohida 
yoʻlak, tungi yoritish chiroqlari oʻrnatilgani ayni muddao 
boʻldi. Yoʻlsozlarga rahmat, koʻchalarimiz tunlari ham xuddi 
kunduzgidek charogʻon.

Tumanda ichki yoʻllar, aholi yashash hududidagi 
koʻchalarni taʼmirlash bir dam boʻlsa-da, toʻxtagani yoʻq. 
Shagʻal, asfalt ortgan yuk mashinalari, greyderlar shovqiniga 
 hamohang mehnat qilayotgan yoʻlsozlar shijoati baland.

— 2017-yilga qadar tumandagi bor-yoʻgʻi 30 kilometr ichki 
yoʻl asfaltlangan boʻlsa, soʻnggi 7 yilda 300 kilometrga yaqin 
yoʻllarga asfalt yotqizildi, — deydi Soʻx tumani yoʻllardan 

foydalanish davlat unitar korxonasi rahbari Zafarjon 
Mirzoyev. — Joriy yil shu kuniga qadar hududlardagi 
30,1 kilometr ichki va umumiy foydalanuvdagi avtomobil 
yoʻllarini taʼmirlash uchun 16,5 milliard soʻm sarflanadi. 
Ilgarilari yoʻl qurish, taʼmirlash juda qiyin boʻlgan. 
Xomashyo yetishmasdi. Qirgʻiziston orqali Fargʻona 
va Qoʻqondan asfalt olib kelishda qiyinchiliklarga duch 
kelganmiz. Endilikda bu boradagi muammolar barham 
topdi. Kunlik quvvati 150 tonna boʻlgan asfalt ishlab 
chiqarish korxonasi qurildi. Natijada yoʻl qurish, taʼmirlash 
bilan bogʻliq ishlar koʻlami kengaydi, sifati yaxshilandi. 
Soʻxda asfaltlanmagan koʻcha qolmadi, hisob.

Keng va ravon yoʻllar chetlariga tartib bilan ekilgan 
manzarali va mevali koʻchatlar baravj rivojlanmoqda. 
Piyodalar va velosiped harakatlanishi uchun qurilayotgan 
alohida yoʻlaklar esa aholiga sayr qilish, dam olish 
imkoniyatini berayotgani bilan eʼtiborni tortadi.

Suv taʼminoti
toʻqson foizga yetdi

Bundan olti besh-olti yil oldin aholini ichimlik suv bilan 
taʼminlash darajasi bor-yoʻgʻi 20 foizni tashkil etgan. Bugungi 
kunda mazkur koʻrsatkich qariyb toʻqson foizdan oshdi. 
“Oftobroʻ”, “Hazrat Ali”, “Qalʼacha”, “Soʻx”, “Navobod”, 
“Gʻaznov”, “Tul”, “Sohibkor” mahalla fuqarolar yigʻinlari va 
Malbud massivi aholisi uchun yangi tarmoqlar tortildi.

“Zangat” mahalla fuqarolar yigʻinida ham dolzarb 
boʻlgan yana bir muammo bartaraf etildi. Mahalladagi 460 
xonadonga toza ichimlik suv kirib bordi. Loyiha doi rasida 
hududda hajmi 500 kub metrli 2 ta suv inshooti qurildi. 
Mazkur inshootga beshta tik quduq suvi jamlanadi va bu 
yerdan 6 ta mahalla fuqarolar yigʻiniga toza ichimlik suv 
yetkazib beriladi.

— Kelin boʻlib tushganimga yarim asrdan oshdi, loyqa 
suvni tashib kelib, tindirib ichganmiz, — deydi uy bekasi 
Gulhayo Mirzayeva. — Bu bolalar oʻrtasida turli yuqumli 
kasalliklar kelib chiqishiga sabab boʻlgan. Endi bu qiyinchilik, 
ovoragarchiliklar ortda qoldi. Uyimizga suv keldi.

Obshirsoy markazlashgan suv tozalash tarmogʻi ishga 
tushdi. Bu inshoot oʻziga xosligi bilan ajralib turadi. 
Hududdan oqib oʻtgan buloq suvlari shu yerda jamlangach, 
zararsizlantirilib, “Ravon”, “Yangiariq”,  “Oftobroʻ”, 
“Istiqlol” mahalla fuqarolar yigʻinlaridagi 10 mingdan ortiq 
aholini toza ichimlik suv bilan taʼminlaydi.

— Loyiha doirasida 154 kilometr suv tarmogʻi tortildi, 
18 ta suv minorasi oʻrnatdik, — deydi “Yangi avlod qurilish 
invest” MCHJ rahbari Murodjon Ahmedov. — Bundan 
tashqari, aholi va mahalliy buyurtmachilar talab va istaklarini 
inobatga olib, qoʻshimcha 90 kilometr suv tarmogʻi qurdik. Bu 
yerda toza ichimlik suv yetib bormagan xonadon qolmaydi.

Yurt obodligi, el farovonligi yoʻlidagi islohotlar haqida 
har qancha gapirsak oz. Bu olis va chekka hududlardagi aholi 
qalbiga faxr, iftixor, shukronalik tuygʻularini olib kirmoqda. 
Ular bugungi hayotidan rozi boʻlib yashayapti.

Rasuljon KAMOLOV,
“Yangi Oʻzbekiston” muxbiri

maqsadda yangilangan Konstitutsiyada “Oʻzbekiston — 
huquqiy davlat” ekani mus tahkamlandi. Bu orqali davlat 
oʻz faoliyati, jamiyat va fuqarolarning yashash tarzini faqat 
Konstitutsiya va qonunlar asosidagina amalga oshirishi, davlat 
organlari va mansabdor shaxslar qonun ustuvorligi asosida 
xalq man faatlari uchun ishlashi, unga xizmat qilishining 
huquqiy kafolati belgilandi.

Yangi Oʻzbekiston islohotlari sharoitida huquqiy davlat 
tamoyillariga rioya etilishi barchaning qonun oldida tengligini, 
insonlarning qonunlarga hurmat ruhida yashashini taʼminlash 
bilan birga, jamiyatda huquqiy madaniyat yuksalishiga 
zamin yaratmoqda. Zero, huquqiy davlat bilan uzviy 
rivojlanadigan adolatli jamiyatni korrupsiyaga murosasiz, 
ijtimoiy faol huquqiy madaniyatli odamlargina shakllantiradi 
va rivojlantiradi.

Bosh qonunimizda mustahkamlangan ijtimoiy davlat 
maqomi esa bundan buyon davlatning ustuvor siyosati 
ijtimoiy himoyalanmagan yoki ehtiyojmand qatlamni qoʻllab-
quvvatlashga, taʼlim, sogʻliqni saqlash, ijtimoiy xizmatlar va 
jamiyatdagi ijtimoiy tengsizlikni yumshatishga, imtiyozlarni 
adolatli taqsimlash orqali munosib turmush sharoitini 
yaratishga, eng asosiysi, butun  jamiyat farovonligini 
yuksaltirishga qaratilishidan dalolat beradi.

Jamiyatning avvallari koʻpincha bosdi-bosdi qilinadigan, 
davlat dasturlari, milliy va xalqaro maʼruzalarda tilga 
olinmay ketiladigan ogʻriqli muammolari keyingi yillarda 
atroflicha tahlil etilib, hal etishning aniq tizimli yechimlari 
ishlab chiqilayotgani hamda bosqichma-bosqich tartibga 
solinayotgani har qanday insonni quvontiradi.

Dunyo taraqqiyoti tahlillariga koʻra, iqtisodiyotning 
barcha tarmoqlarida ayollarning erkaklar bilan teng ishtiroki 
taʼminlansa, jahon yalpi ichki mahsuloti haj mi 26 foiz 
oʻsadi. Shu maʼnoda, jahon miqyosida ayol deputatlar ulushi 
1995-yildagi 11,3 foizdan joriy yilga kelib, 27,2 foizga 
yetganini ijobiy holat sifatida eʼtirof etish maqsadga muvofiq.

Ayniqsa, mamlakatimizda jamiyat boshqaruvida ayollar 
faolligini qoʻllab-quvvatlash boʻyicha taʼsirchan choralar 
yordamida qisqa vaqt mobaynida salmoqli natijalarga 
erishilayotgani quvonarlidir.

Xususan, yuqori va quyi tizimdagi davlat organlarining 
rahbarlik lavozimlariga xotin-qizlarni tayinlash amaliyoti 
kengaytirilgani, parlament va mahalliy kengashlarga 
boʻladigan saylov jarayonida siyosiy partiyalar tomonidan 
koʻrsatiladigan nomzodlarning kamida qirq foizini xotin-
qizlar tashkil etishi yurtimizda ularni qoʻllab-quvvatlash, 
jamiyatdagi oʻrnini mustahkamlash, davlat hokimiyatidagi 
ishtirokini kengaytirishga xizmat qilmoqda.

Oʻtgan yilgi saylov natijalariga koʻra, Oliy Majlis 
Qonunchilik palatasiga saylangan deputatlarning 38 foizini 
xotin-qizlar tashkil etdi. Bu Oʻzbekiston tarixida eng yuqori 
koʻrsatkich.

Mahalliy kengashlarga saylangan deputatlarning 32,6 foizi 
xotin-qizlar ekani ham alohida ahamiyatga ega.

Soʻnggi yillarda xotin-qizlar masalalari nafaqat 
mamlakatimiz, balki xalqaro nufuzli tashkilotlar 
platformalari doirasida ham ochiq va konstruktiv 

muhokama qilinib, dadil tashabbuslar ilgari surilayotir. 
 Ayniqsa, yurtimizda BMT institutlari va Parlamentlararo 
 Ittifoq bilan hamkorlikda Osiyo xotin-qizlar forumi va 
Jahon parlamentlari ayol rahbarlarining 14-sammiti 
samarali oʻtkazilganini alohida taʼkidlash joiz.

Shu oʻrinda kuzatuvlarim asosidagi bir mulohazamni 
bildirishni lozim topdim. Mamlakatimizda xotin-qizlarni 
har tomonlama qoʻllab-quvvatlash borasidagi islohotlar 
tufayli ziyoli, ilgʻor fikrlaydigan, jamiyatdagi oʻzgarish larda 
faol, bilimli va chempion yoshlarni tarbiyalaydigan millat 
onalari qatlami shakllanayotgani, har bir xonadonda oilaning 
maʼnaviy muhitini yuksaltiruvchi salohiyatli ayollar safi 
kengayayotgani, oqila, oriyatli va shijoatli qizlar oʻsayotgani 
qalbni ruhlantiradi.

Xulosa oʻrnida aytish lozimki, yangi Oʻzbekiston 
taraqqiyotining bugungi bosqichida milliy davlatchilik 
ruhi yaqqol namoyon boʻlmoqda. Aholining bugungi 
yashayotgan kunidan roziligiga erishilayotgani timsolida 
yurtdoshlarimizning davlatga ishonchi mustahkamlanib 
bormoqda. Zero, Prezidentimiz taʼkidlaganidek,  “Demokratik 
islohotlar yoʻli — biz uchun yakka-yu yagona va eng 
toʻgʻri yoʻldir”. Hozirgi islohotlarga hammamiz bir xilda 
“Vatan uchun, millat uchun, xalq uchun!” degan ezgu gʻoya 
asosida harakat qilsakkina, koʻzlangan katta maqsadlarga, 
albatta, erishamiz.

biz uchun yakka-yu yagona 
va eng To‘g‘ri yo‘ldir

Har yili milliy istiqlolimiz tantanasi — mustaqillik 
bayrami yaqinlashgani sari vatandoshlarimiz 
koʻnglidagi faxr tuygʻusi, iftixor hissi yanada baland, 
oʻzgacha joʻsh uradi. Zero, soʻnggi yillarda qatʼiy 
iroda, kuchli azmu shijoat bilan kechayotgan islohotlar 
natijasida xalqimizning turmush tarzi, dunyoqarashi, 
hayot sifati sezilarli ravishda oshib bormoqda.

SO‘XDAGI JO‘SHQIN HAYOT
odamlar qalbiga shukronalik, Turmushidan 

rozilik va ishonch hissini olib kirmoqda

Vatan uchun, millat uchun, xalq uchun!

Sherzod Qoraboyev olgan suratlar.

www.yuz.uz yuz.uznews yuz_official yuz.uz_news yuz

2025-yil 16-avgust, 167-son 3YANGI O‘ZBEKISTON DAVR NAFASI



Taʼlim-tarbiya va ilm-fanni jadal 
rivojlantirish orqali barqaror, 

yuksak tafakkur va bilimga 
asoslangan taraqqiyotning 

ijtimoiy-iqtisodiy platformasini 
yaratish milliy strategiyamizning 

eng ustuvor yoʻnalishlaridan 
biri. Bu borada Prezidentimiz 
belgilab bergan vazifalarning 
toʻlaqonli ijrosini taʼminlash 

yangi Oʻzbekistonning yuqori 
surʼatlarda rivojlanishiga 

mustahkam zamin yaratadi. 
Bugun turli sohalar qatori oliy 

taʼlimda amalga oshirilgan 
islohotlar va erishilgan natijalar 
koʻzlagan yuqori marralarimiz 

sari qoʻyilgan dastlabki 
qadamlardir.

                  ““YASHIL IQTISODIYOT”  – 
KELAJAK EMAS, BUGUNNING ZARURATI

Boshlanishi 1-betda

Sardor TOLLIBOYEV, 
“Yangi Oʻzbekiston” muxbiri

Afsuski, dunyo ahli yuzlashayotgan va 
xalqaro maydonda chuqur inqiroz yoqasiga 
kelib qolgan energiya muammosi yurtimizni 
ham chetlab oʻtganicha yoʻq. Yillar davomida 
tabiiy resurslarga tayanib qolgan energiya 
taʼminoti qayta koʻrib chiqishni, zamonaviy 
yondashuvlarni talab qila bosh ladi. Bunday 
vaziyatda davlatimiz rahbari ilgari surgan 
muhim gʻoyalardan biri “...cheklangan yer 
va suv zaxiralaridan unumli foydalanish, 
ekologik muammolarni bartaraf etish, 
“yashil” taraqqiyot, “yashil iqtisodiyot” va 
“yashil” energetikaga oʻtish orqali mamlakat 
iqtisodiyotini barqaror rivojlantirish hamda 
aholi farovonligini taʼminlash mumkin. Bu — 
yagona va eng toʻgʻri yoʻldir” degan qarash 
boʻldi. Bu soʻzlar Oʻzbekistonning barqaror 
kelajagi falsafasini belgilab berib, keng 
qamrovli ekologik va iqtisodiy oʻzgarishlar 
uchun muhim yoʻl-yoʻriq vazifasini bajaradi.

Albatta, “yashil iqtisodiyot” va “yashil” 
energetikaga qisqa muddatda oʻtib boʻlmaydi. 
Bu uzoq va salmoqli yoʻldir. Uning ahamiyati 
faqat bugun uchun emas, balki kelajak uchun 
ham zarur va umumbashariy.

Mamlakatimizda “yashil” taraqqiyot 
yoʻnalishida qilinayotgan ishlarga 
nazar tashlansa, ular muayyan strategik 
konsepsiyaga asoslanayotgani koʻrinadi. 
Jumladan, “Oʻzbekiston — 2030” strategiyasi 
doirasida qayta tiklanuvchi energiya 
manbalari ulushi bosqichma-bosqich 
oshirilmoqda, issiqxona gazi chiqindilarini 
qisqartirish boʻyicha qatʼiy reja tuzilgan, 
sanoat tarmoqlarida energiya samaradorligini 
oshirish ishlari bajarilmoqda. “Yashil” 
investitsiyalar jalb qilish va ragʻbatlantirish 
tizimi yoʻlga qoʻyilmoqda. Shu tariqa 
Oʻzbekiston “yashil iqtisodiyot”ni strategik 
ustuvor darajaga koʻtarmoqda.

“Yashil” sanoat

Bugun energetika har bir davlat uchun 
nafaqat iqtisodiy, balki milliy xavfsizlik 
masalasiga aylangan. Energiya importiga 
qaramlik iqtisodiy zaiflikning eng koʻp 
koʻzga tashlanadigan koʻrinishidir. Ayniqsa, 
tabiiy resurslar bozoridagi beqaror narxlar, 
geosiyosiy qarama-qarshiliklar fonida bu 
muammo yanada yaqqol seziladi. Shu 
sababli Oʻzbekiston energiya tizimini jadal 
modernizatsiya qilish, barqaror va “yashil” 
energiya manbalariga oʻtishga katta eʼtibor 
qaratmoqda.

Mamlakatda quyosh va shamol elektr 
stansiyalari soni tez koʻpayib bormoqda. 
Bu esa davlatning energiya xavfsizligini 
mustahkamlashga xizmat qilmoqda. 
Shuningdek, energetika sohasida huquqiy 
bazani yangilash ishlari bajarilmoqda. 
Xususiy sektorda “yashil” texnologiyalarni 
joriy etish, resurslar hamda chiqindilar 
samaradorligini oshirish boʻyicha aniq amaliy 
loyihalar amalga oshirilmoqda. Birgina 
“Energetika islohotlari uchun innovatsion 
uglerod resurslarini qoʻllash” (iCRAFT) 
loyihasi shular jumlasidan. Uning doirasida 
2023-yilda energetika tarif islohotlari 
natijasida respublikada 6 million tonna 
issiqxona gazi chiqindisini kamaytirishga 
erishildi.

Soʻnggi yillarda Oʻzbekiston ekologik 
barqarorlikni taʼminlash, sanoatni 
modernizatsiya qilish va iqlim oʻzgarishiga 
qarshi kurashish yoʻnalishlarida chuqur 
islohotlar oʻtkazmoqda. Ayniqsa,  xalqaro 
maydonda ushbu sohalardagi faollik orqali 

sezilarli yutuqlarga erishildi. Buning 
yaqqol misoli sifatida mamlakatimiz Iqlim 
investitsiya jamgʻarmasi (CIF) tomonidan 
tan olinib, “Sanoatni dekarbonizatsiya qilish” 
dasturi doirasida eng yuqori baholangan olti 
davlat qatoriga kiritilgani alohida eʼtiborga 
molik.

Bu tan olinish Oʻzbekistonning nafaqat 
ekologik siyosatdagi toʻgʻri yoʻlni tanlaganini 
koʻrsatadi, balki mamlakat uchun katta 
moliyaviy imkoniyatlar eshigini ham ochdi. 
Jumladan, CIF tomonidan 250 million AQSH 
dollari miqdoridagi imtiyozli kredit liniyasini 
jalb qilish sharoiti yaratildi. Bu mablagʻ 
sanoatni modernizatsiya qilish, uglerod izini 
kamaytirish va ekologik standartlarga mos 
ishlab chiqarish tizimini rivojlantirishga 
yoʻnaltiriladi.

Oʻzbekistonning xalqaro iqtisodiy 
maydondagi faol integratsiyasi, ayniqsa, 
Yevropa Ittifoqi bilan savdo aloqalari 
chuqurlashuvi mamlakat sanoatining yangi 
ekologik talablarga, xususan, Transkordon 
uglerodni tartibga solish mexanizmi (CBAM) 
sharoitiga tayyor boʻlishini talab qilmoqda.

Germaniya xalqaro hamkorlik  jamiyati 
(GIZ) bilan birga amalga oshirilayotgan 
“Oʻzbekistonda xususiy sektorga 
koʻmaklashish va iqtisodiy siyosat boʻyicha 
maslahatlar” loyihasi ushbu yoʻnalishda 
gʻoyat muhim. Loyiha doirasida “Mexmash” 
va “Navoiyazot” kabi yirik korxonalar 
CBAM talablari asosida hisobotlarni 
shakllantirish boʻyicha zarur koʻnikma va 
texnik yordam bilan taʼminlanmoqda. Bu esa 
ushbu korxonalarning Yevropa bozoridagi 
raqobatbardoshligini saqlab qolish va yangi 
ekologik standartlarga moslashtirishda 
muhim ahamiyatga ega.

Sanoatni dekarbonizatsiya qilish yoʻlida 
markaziy darajadagi tashabbuslar bilan 
birga, hududiy korxonalarni qamrab olgan 
keng koʻlamli ishlar amalga oshirilmoqda. 
Jumladan, Toshkent, Fargʻona, Namangan, 
Andijon, Jizzax, Buxoro,  Xorazm va 
Qashqadaryo viloyatlaridagi 89 ta sanoat 
kompaniyasida resurs samaradorligi va toza 
ishlab chiqarish boʻyicha maxsus baholash 
ishlari bajarildi.

Ushbu baholashlar asosida ishlab chiqilgan 
tavsiyalar va texnik chora-tadbirlar tufayli 47 
ta korxona bir yilda issiqxona gazi chiqindisini 
10 foiz qisqartirishga erishishi kutilmoqda. 
Shuningdek, bu amaliyot Oʻzbekistonda 
korxonalar miqyosida ekologik boshqaruv 
madaniyatini shakllantirish yoʻlida katta 
yutuq sanaladi.

Baholash natijalariga koʻra, joriy 
etilayotgan choralar natijasida energiya, suv 
va xomashyo tejalishi taʼminlanadi. Ayniqsa, 
energiya samaradorligini oshirish orqali 
nafaqat atrof-muhitga zarar kamaytiriladi, 
balki korxonalar uchun iqtisodiy foyda 
ham yaratiladi. Bunday yondashuv 
Oʻzbekistonning “yashil iqtisodiyot”ga oʻtish 
strategiyasi amaliy ifodasidir.

Resurslarni tejash orqali erishilayotgan 
ijobiy natijalar nafaqat mahalliy darajada, 
balki global ekologik kun tartibida ham 
dolzarb. Issiqxona gazi chiqindisi kamayishi 
bilan birga, suv resurslarining tejab-tergab 
ishlatilishi ham ekologik xavfsizlikni 
taʼminlashda muhim omildir.

CIF doirasidagi muvaffaqiyat, GIZ 
va boshqa xalqaro tashkilotlar bilan 
 hamkorlikdagi tashabbuslar, shuningdek, 
sanoat korxonalarining amaliy ishtirok 

etishi Oʻzbekistonning barqaror iqtisodiy 
rivojlanish sari qatʼiy intilayotganini 
koʻrsatmoqda.

Kelgusida ushbu yoʻnalishdagi 
chora- tadbirlar yanada kengaytirilsa, 
eksportbop mahsulotlar ishlab chiqarishda 
ekologik standartlarga erishish barobarida 
mamlakatning umumiy iqlim borasidagi 
pozitsiyasi ham kuchayadi. Oʻzbekiston 
nafaqat energetika, balki sanoat tarmogʻida 
ham dekarbonizatsiya jarayonida 
mintaqadagi yetakchi davlatlardan biriga 
aylanishi mumkin.

Moliyaviy strategiya

Yurtimizda ekologik barqarorlik va 
iqlim oʻzgarishiga moslashish sohasida 
nafaqat texnik yoki siyosiy, balki moliya-
viy mexanizmlarni takomillashtirish orqali 
ham sezilarli yutuqlarga erishilmoqda. 
“Yashil” moliyalashtirish tizimiga atrof-
muhitni saqlashga xizmat qiluvchi 
iqtisodiy vosita, shuningdek, mamlakatning 
raqobatbardoshligini oshiruvchi strategik 
omil sifatida qaralayotir.

Oʻzbekiston “Yashil iqtisodiyot” siyosatini 
kreditlash dasturi” doirasida 2025-2026-yillar 
uchun 200 million yevro miqdoridagi 
byudjet koʻmagiga ega boʻlmoqda. Dastur 
mamlakatning ekologik islohotlarga 
sodiqligini hamda xalqaro moliya institutlari 
ishonchini yaqqol namoyon etmoqda.

Ushbu moliyaviy yordam iqlimga 
taʼsirni kamaytirish, barqaror energetika, 
toza texnologiyalar va resurslarni 
tejovchi loyihalarni moliyalashtirishga 
yoʻnaltirilmoqda. Bu esa iqtisodiy oʻsishni 
ekologik xavfsizlik bilan uygʻunlashtirish 
yoʻlida muhim moliyaviy tayanch boʻlib 
xizmat qilmoqda.

“Yashil” moliyalashtirishni tizimli asosda 
rivojlantirish uchun ilk qadam sifatida 

“Oʻzbekistonda “yashil” moliyalashtirish 
tizimini takomillashtirish” loyihasi boʻyicha 
dastlabki hisobot ishlab chiqildi. Mazkur 
hujjat boʻyicha vazirlik va idoralar, 
mahalliy banklar hamda xususiy sektor 
vakillari ishtirokida davra suhbati tashkil 
etildi. Bunday jarayon Oʻzbekistonda iqlim 
moliyasi siyosati shakllanishi uchun muhim 
muhokama maydonini yaratdi.

“Yashil iqtisodiyot”ga oʻtishda davlat 
sektori yetakchi oʻrin tutayotgani rost, 
ammo xususiy sektor bu jarayonning 
asosiy harakatlantiruvchi kuchiga aylanishi 
kutilmoqda. Shu maqsadda “Oʻzbekis-
ton Respublikasining dekarbonizatsiya 
strategiyasini ilgari surish va “yashil 
iqtisodiyot”ga oʻtish boʻyicha hamkorlik” 
loyihasi doirasida 200 million  dollar 
miqdoridagi mablagʻ GEFF (Green Economy 
Financing Facility) dasturining III bosqichini 
moliyalashtirish uchun ajratildi.

Mazkur resurslar mahalliy banklar orqali 
tadbirkorlik subyektlariga “yashil” kreditlar 
shaklida taqdim etilmoqda. Bu orqali 
energetik samarador texnologiyalarni joriy 
etish, chiqindilarni qayta ishlash, suv tejovchi 
tizimlar va boshqa ekologik loyihalar amalga 
oshiriladi.

Hozir bu tashabbus yanada kengaymoqda. 
Jumladan, Yevropa tiklanish va taraqqiyot 
banki vakillari bilan ushbu kredit 
liniyasini 300 million dollargacha oshirish 
masalasi muhokama qilinmoqda. Bu esa 
Oʻzbekistonda “yashil” moliya salohiyati 
ortib borayotganidan dalolat beradi.

Bundan tashqari, Oʻzbekiston ESG 
(Environmental, Social, Governance — 
Atrof-muhit, Ijtimoiy masʼuliyat, Korporativ 
boshqaruv) mezonlarini amaliyotga tatbiq 
etishda sezilarli ilgʻorlikka erishmoqda. 
Hozirga qadar 22 ta korxonada ESG 
tahlili va diagnostikasi oʻtkazilib, 17 
tasi uchun aniq harakat rejalari ishlab 
chiqildi. “Navoiy KMK”, “Olmaliq 
KMK”, “Oʻzbekgidroenergo” va boshqa 
yetakchi kompaniyalar allaqachon ESG 
reytingini olishga muvaffaq boʻlgan. 2025-
yil yakuniga qadar “Uzbekistan Airways”, 
“Oʻzbekneftgaz” va “Oʻzavtosanoat” kabi 
yirik kompaniyalar ham ESG reytingini 
olishni rejalashtirmoqda.

Xalqaro mehnat tashkiloti (ILO) bilan 
hamkorlikda Oʻzbekiston “Yashil ish 
oʻrinlari” dasturini ishlab chiqmoqda. Ushbu 
loyiha orqali nafaqat ekologik barqarorlik, 
balki bandlik siyosatida ham yangi bosqichni 
boshlash maqsad qilingan. Dasturga koʻra, 
yangi texnologiyalar asosida ekologik 
xavfsiz va samarali ish oʻrinlari ochish, 
odamlar malakasini oshirish hamda “yashil 
iqtisodiyot” talablariga mos inson kapitali 
rivojini taʼminlash rejalashtirilmoqda.

Shuningdek, Yevropa Ittifoqi koʻmagida 
Fransiya taraqqiyot agentligi orqali 
Iqtisodiyot va moliya vazirligiga texnik 

yordam koʻrsatilmoqda. Bu koʻmak asosida 
davlat korxonalarini barqaror boshqaruvga 
oʻtkazish uchun xorijiy ekspertlar jalb etilgan.

“Yashil” moliyalashtirish Oʻzbekiston 
uchun endi faqat ekologik tashabbus emas, 
balki milliy rivojlanish strategiyasining 
ajralmas qismiga aylanmoqda. Iqlim 
oʻzgarishiga qarshi kurash, xalqaro savdodagi 
barqarorlik talablari va ichki resurslardan 
samarali foydalanish zarurati “yashil” 
moliyaviy mexanizmlarni markaziy oʻringa 
olib chiqmoqda.

Bugungi tizimli islohotlar Oʻzbekis tonni 
nafaqat ekologik barqaror, balki iqtisodiy 
jihatdan chidamli va inves titsiyaviy jozibador 
davlatga aylantirmoqda. “Yashil” moliya 
kelajak avlodlar uchun masʼuliyat, hozirgi 
yoshlar uchun esa imkoniyatdir.

Xalqaro eʼtirof

Oʻzbekistonda qayta tiklanuvchi 
energiya manbalaridan foydalanish 
borasida muhim qadam qoʻyildi — 
mamlakatdagi birinchi quyosh fotoelektr 
stansiyasi xalqaro I-REC(E) (“Yashil 
energiya”) sertifikatlari tizimida rasman 
roʻyxatdan oʻtkazildi.

Iqtisodiyot va moliya vazirligi hamda 
“Texnopark” MCHJ oʻrtasida tuzilgan 
hamkorlik shartnomasiga koʻra, umumiy 
quvvati 823 kilovatt boʻlgan quyosh 
fotoelektr stansiyasi xalqaro I-REC(E) 
tizimida roʻyxatga olindi. Bu orqali 
mamlakatda birinchi marta quyosh energiyasi 
manbai uchun xalqaro “yashil” sertifikatlar 
chiqarilishiga zamin yaratildi.

I-REC(E) qayta tiklanuvchi energiya 
manbaida ishlab chiqarilgan har 1000 
kilovatt-soat elektr energiyasini tasdiqlovchi 
raqamli hujjatdir. Ushbu sertifikatlar bir 
nechta muhim vazifani bajaradi. Birinchidan, 
quyosh, shamol yoki gidro elektr stansiyasini 
ishga tushirgan kompaniyalar I-REC tizimida 
 roʻyxatdan oʻtib, qoʻshimcha daromad olish 
va “yashil” loyihalar uchun moliyalashtirish 

imkoniya tiga ega boʻladi. Ikkinchidan, 
eksportchilar uchun sertifikatlar Yevropa 
bozorlariga chiqishda raqobatbardoshlikni 
oshiradi. ESG tamoyillariga mos fao liyat 
yuritadigan kompaniyalar xalqaro investorlar 
va moliya institutlarida ishonch uygʻotadi. 
Uchinchidan, I-REC(E) orqali kompaniyalar 
toza energiyadan foydalanayotganini rasman 
tasdiqlaydi va ularning ekologik masʼuliyatini 
namoyon etadi.

Bundan tashqari, Oʻzbekistonda ishlab 
chiqarilgan “yashil” energiya sertifikatlari 
xorijga ham eksport qilinmoqda. 2025-yil 
aprelda ilk sertifikatlar chet el kompaniyalariga 
sotilgan. Hozir mamlakat boʻylab 344 
mingdan ortiq I-REC sertifikati  muomalaga 
chiqarilgan, “Oʻzbekgidroenergo”ga qarashli 
4 ta gidroelektr stansiyasi esa xalqaro tizimda 
roʻyxatdan oʻtgan.

“Texnopark”ning quyosh stansiyasi esa 
Oʻzbekistonda I-REC(E) tizimida roʻyxatdan 
oʻtgan birinchi quyosh energiya manbai 
sifatida tarixga kirdi.

Bugun “Oʻzsanoatqurilishbank”, “British-
American Tobacco Uzbekistan”, “Click”, 
“UzAuto Motors”, “Navoiyuran” kabi yirik 
kompaniyalar I-REC(E) sertifikatlaridan faol 
foydalanmoqda. Yengil sanoat korxonalari, 
AT markazlari (data center) kabi boshqa yirik 
foydalanuvchilar ham tizimga katta qiziqish 
bildirayotir.

Oʻzbekistonda “Yashil energiya” 
sertifikatlash tizimining joriy etilishi 
ekologik barqarorlikni taʼminlash bilan 
birga, mamlakat eksport salohiyatini oshirish 
va xalqaro bozorda raqobatbardoshlikni 
mustahkamlashga xizmat qilmoqda. 
“Texnopark” stansiyasining roʻyxatga 
olinishi esa ushbu yoʻnalishda yangi davrni 
boshlab berdi.

Barqaror kelajak sari 
muvaffaqiyatli qadam

“Yashil” energiyaning muhim 
tarmoqlaridan biri bu, shubhasiz, 
gidroenergetikadir. U atmosferaga zararli 
gazlar chiqarmay, barqaror va uzoq 
muddatli elektr energiyasi ishlab chiqarishni 
taʼminlaydi.

Soʻnggi 8-yilda “Oʻzbekgidroenergo” 
AJga taxminan 1 milliard dollar miqdorida 
investitsiya jalb qilindi. Bu mablagʻ orqali 
60 dan ziyod loyiha amalga oshirildi, 
yangi GESlar qurildi va mavjudlari 
modernizatsiya qilindi. 2024-yilda jami 
8,2 milliard kilovatt-soat elektr energiyasi 
ishlab chiqarilib, gidroenergetika 
sohasida 100-yillik tarixdagi eng yuqori 
koʻrsatkich qayd etildi. Jamiyat 2024-
yil yakuniga koʻra, aktivlari qiymatini 
1,2 milliard dollarga yetkazdi — bu 
2017-yilga nisbatan 4 barobar oʻsishdir. 
Shuningdek, 13,2 trillion soʻmlik elektr 
energiyasi sotilib, davlat byudjetiga 
3,5 trillion soʻmlik soliq va majburiy 
toʻlovlar toʻlangan. Kelgusidagi rejalar 
va rivojlanish strategiyasiga koʻra, 
2025-yilda “Oʻzbekgidroenergo” AJ 9 
mil liard kilovatt-soat elektr energiyasi 
ishlab chiqarish va 110 foiz oʻsishga 
erishishni rejalashtirgan. Investitsiya 
dasturi doirasida 3,4 milliard dollar 
qiymatidagi 15 ta yirik loyiha amalga 
oshiriladi. Jumladan, 2 gigavatt umumiy 
quvvatga ega 4 ta gidrotoʻplash elektr 
 stansiyasi, 540 megavatt quvvatli 5 ta 

 yirik GES  qurilishi koʻzda tutilgan. 
Bundan tashqari, 38 ta loyi ha amalga 
oshirilib, umumiy quvvat 222 megavattga 
yetkaziladi va yiliga 1 milliard kilovatt-
soat elektr energiyasi ishlab chiqariladi. 
Mahalliylashtirish dasturi doirasida 450 
milliard soʻmlik mahsulot ishlab chiqarish 
va 15 million dollar eksport koʻrsatkichiga 
erishish rejalashtirilgan. Gidrotexnika 
inshootlari xavfsizligini taʼminlash maqsadida 
zamonaviy raqamli monitoring tizimlari joriy 
qilinmoqda. Bu borada AQSH, Kanada, 
Buyuk Britaniya, Shveysariya, Italiya kabi 
davlatlarning ilgʻor tajribasi oʻrganilib, 
axborot-kommunikatsiya texnologiyalari 
yordamida avtomatik diagnostika va onlayn 
kuzatuv tizimlari yaratilgan. Shuningdek, 
energiya ishlab chiqarish jarayoni 
samaradorligini oshirish, texnik xizmat 
koʻrsatish davriyligini optimallashtirish va 
xavfsizlik darajasini yuksaltirish maqsadida 
“aqlli” dasturiy platformalar joriy etilmoqda.

Mamlakat iqtisodiyotini ekologik jihatdan 
sogʻlom va barqaror qilish, global iqlim 
siyosatida faol ishtirok etish maqsadida 
“yashil iqtisodiyot” va energiya ga oʻtish 
dasturlari hamda loyihalari keng amalga 
oshirilmoqda. Bu jarayon  Oʻzbekistonning 
kelajakda mintaqada ekologik va iqtisodiy 
jihatdan yetakchi davlatga aylanishi uchun 
imkoniyat yaratadi.

2025-yil — Atrof-muhitni asrash va “yashil iqtisodiyot” yili

kamolot pillapoyasida

Yoshlar siyosatida mahalliy darajada taʼsirchan, 
samarali va aniq natijaga qaratilgan ushbu 
mexanizm qanday ishlayapti? Oʻtgan yillar tahlili 
bu borada  muayyan ishlar amalga oshirilganidan 
dalolat beradi. Yaʼni ularning davlat koʻmagiga 
muhtoj  yoshlarning hayotda oʻz oʻrnini topishiga 
koʻmak lashish, kitobxonlikni keng targʻib etish, 
xorijdagi yoshlar bilan aloqa oʻrnatish, “Yoshlar 
daftari”ga kiritilgan yigit-qizlar muammolarini hal 
etish kabi qator vazifalarni sidqidildan bajarishi 
tengdoshlari hayotidagi yaxshi oʻzgarishlarga 
turtki bermoqda.

— Mahallada yoshlar bilan ishlash men 
uchun qiyinchilik tugʻdirmadi, chunki har 
doim mahalla yoshlari bilan birga, hamnafas 
boʻlib yashab kelganman, — deydi Toshkent 
viloyati Ohangaron tumani Ilgʻor mahallasi 
yoshlar yetakchisi Zohidjon Gʻafforov. — 
Mahallamizda sport bilan shugʻullanish uchun 
sharoit yoʻq edi. Homiylarni jalb qilgan 
holda futbol maydonini tungi yoritgichlar va 
oʻrindiqlar bilan jihozlab, taʼmirlashga erishdik. 
Endilikda mahalla yoshlari kechqurun ham sport 
bilan shugʻullanish imkoniyatiga ega boʻldi. 
Hozir mahallamizda dzyudo bilan 120 nafar 

Namangan davlat universiteti yoshlarga 
bilim va tarbiya berishda respublika oliy taʼlim 
tizimida oʻziga xos oʻrin va yondashuvlarga 
ega muassasadir. Bugun universitetda STEAM 
fanlar va anʼanaviy taʼlim yoʻnalishlari 
qatorida mehnat bozorida istiqbolli 
hisoblangan yurisprudensiya, tibbiyot, axborot 
texnologiyalari va oziq-ovqat muhandisligi, 
turizm, buxgalteriya, bank ishi, moliya va 
moliyaviy texnologiyalar kabi jami 47 ta 
mutaxassislik boʻyicha raqobatbardosh kadrlar 
tayyorlanmoqda. Bugungi kunda otaxon taʼlim 
dargohida 700 dan ziyod professor-oʻqituvchi 
qariyb 18 ming talabaga tahsil berib kelmoqda.

Mehnat bozorida malakali oliy maʼlumotli 
kadrlarga ehtiyoj tobora ortib borishi, yangi 
taʼlim yoʻnalishlari tashkil etilishi hamda 
yoshlarning oliy taʼlimga qamrovi oshirilishi 
natijasida Namangan davlat universitetida 
ham qabul kvotalari va talabalar soni sezilarli 
darajada ortdi. Jumladan, 2024/2025-oʻquv yili 
uchun 1775 ta qabul parametri shakllantirilgan 
boʻlsa, 2025/2026-oʻquv yili uchun 3885 taga 
yetkazildi. Kadrlar buyurtmachilari takliflari 
va mehnat bozori talabi asosida mutlaqo yangi 
19 ta taʼlim yoʻnalishida talabalar qabuli 
tashkil etildi. Bosh lanayotgan yangi oʻquv 
yilida bakalavriat boʻyicha qabul yoʻnalishlari 
oʻtgan yildagi 24 tadan 43 taga, magistraturada 
10 tadan 26 taga oshirildi. Yangi taʼlim 
yoʻnalishlari ochilishi yoshlarimizning oʻz 
xohish-istagidagi taʼlim yoʻnalishlarida oʻqishi 
uchun keng imkoniyat yaratdi, universitetning 
ilmiy daraja va salohiyatga ega 100 dan ortiq 
professor-oʻqituvchisi uchun ish oʻrni saqlab 
qolinishiga ham erishildi.

Prezidentimizning 2022-yil 21-iyundagi 
“Pedagogik taʼlim sifatini oshirish va pedagog 
kadrlar tayyorlovchi oliy taʼlim muassasalari 
faoliyatini yanada rivojlantirish chora-tadbirlari 
toʻgʻrisida”gi qaroriga muvofiq, Namangan 
davlat universiteti pedagogika taʼlim sohasining 
bakalavriat taʼlim yoʻnalishlari va magistratura 
mutaxassisliklari negizida Namangan davlat 
pedagogika instituti tashkil etilishi, universitet 

yosh muntazam shugʻullanadi. 5 yosh sportchi 
imtiyozli ravishda oʻqishga qabul qilingan.

Yoshlarni kitobxonlikka jalb qilish 
maqsadida maktab kutubxonasiga 1000 dona 
yangi kitob olib kelindi. 35 talabaning kontrakt 
toʻlovi, ayrimlarning kasb-hunar oʻrganish 
xarajatlari qoplab berilishi oila larga koʻmak, 
yengillik keltirdi. Ishsiz yoshlar ishli boʻldi, 
ayrimlariga dehqonchilik uchun yer ajratildi. 
Betoblarning davolanish xarajatlari qoplandi.

— Yaqinda “Tashabbusli budjet” orqali 
yangi zamonaviy sport maydonchasi qurilishi 
loyihasini yutib oldik. Endi mahallamiz yoshlari 
yanada kengroq sport sharoitlariga ega boʻladi, 
— deydi Zohidjon Gʻafforov.

Bu birgina mahallada yoshlar yetakchisi 
ishtirokida amalga oshirilayotgan ishlarga 
misol. Respublikamizning deyarli barcha 
mahallalarida faoliyat yuritayotgan yetakchi 
tengdoshlari hayotidagi ijobiy oʻzgarish-
larga sabab boʻlayotganini koʻz oldingizga 
keltirsangiz, ishlar koʻlami ancha salmoqli 
ekaniga guvoh boʻlasiz.

— Bugun orqaga nazar tashlasam, bir yil 
avvalgi hayotim koʻz oldimda jonlanadi, — 

deydi Buloqboshi tumanidagi Sharq yulduzi 
mahallasi yoshlar yetakchisi Zuhriddin 
Moʻydinov. — Negaki oʻsha paytda oʻzim 
ham ishsiz edim, qanday yoʻl tutishni, qanday 
bosh lashni bilmasdim. Ammo qoʻl qovushtirib 
oʻtirib boʻlmasligini ham yaxshi tushunardim. 
Menga imkoniyat berildi. Bugun yoshlar 
yetakchisiman. Bu lavozim nafaqat masʼuliyat, 
balki imkoniyatlar eshigini ochdi. Yoshlarga 

yaratilayotgan sharoitlar tufayli men kabilar oʻz 
yoʻlini topmoqda. Misol uchun, joriy yilning 
oʻzida mahallamizda 80 nafar ishsiz yigit-
qizning bandligi taʼminlandi, ular jamiyatda oʻz 
oʻrniga ega boʻlib boryapti. Men esa bugun shu 
tengdoshlarim bilan  yonma-yon ishlayapman.

Mahallada yoshlarning orzulari roʻyobga 
chiqishi, sifatli taʼlim olishi, bandligi 
taʼminlanishida yoshlar yetakchisining oʻrni 

alohida. Ayniqsa, “Besh tashabbus olimpiadasi” 
har bir oʻgʻil-qiz hayotiga bevosita taʼsir 
qilmoqda. Mahalladagi 800 ga yaqin yigit-qiz 
futbol, voleybol, stol tennisi va boshqa sport 
turlariga jalb etildi. Axborot texnologiyalari 
oʻquv kurslariga qatnashayotgan yoshlar soni 
200 dan ortdi.

Mahalla kutubxonasiga yangi adabiyotlar 
olib kelinib, “Kitobxon yoshlar” klubi yoʻlga 
qoʻyildi. Tikuvchilik, duradgorlik, sartaroshlik 
kabi kasblar boʻyicha oʻquv kurslari ochildi va 
100 ga yaqin yoshning bandligi taʼminlandi.

Har bir avlod oʻz qadriyatlari, tajribalari va 
dunyoqarashini shakllantiradigan davr muayyan 
tarixiy voqealar, texnologik taraqqiyot, 
ijtimoiy meʼyorlar, madaniy tendensiyalar 
bilan tavsiflanadi. Insonning oʻziga xosligi 
va tafakkur tarzi, hayotining keyingi bosqichi 
shakllanishiga sezilarli taʼsir koʻrsatadigan 
bu pallada navqiron qalb oʻziga hammaslak, 
hamfikr, tayanch boʻla oladigan boshqa bir 
insonga ehtiyoj sezishi tabiiy. Shu sabab 
“Yoshlar tilini yoshlar tushunadi” degan hayo tiy 
haqiqat bugun yanada teranroq maʼno kasb etib, 
ular hayotiga tobora singib bormoqda.

Davlatimiz rahbari joriy yil Yoshlar kuniga 
bagʻishlangan tantanali marosimdagi nutqida 
toʻqqiz mingdan ziyod mahallada yoshlar 
yetakchilari tayinlagani, ular uch yil davomida 
koʻp narsani oʻrgangani, yetarli taj riba orttirib, 
endi maktab, texnikum, til va kasb markazlari 
bilan ham ishlashni oʻrganishi lozimligini qayd 
etgan edi.

Yetakchilar bugun oʻz mahallalarida ana shu 
vazifalarni ado etishga kirishgan.

— Maktab, professional va oliy taʼlim 
muassasalari bitiruvchilari roʻyxatini 
shakllantiryapmiz, — deydi Andijon viloyati 
Qoʻrgʻontepa tumanidagi “Uchqun” MFY 
yoshlar yetakchisi Jasur Abdugʻofurov. — 
Tuman hokimligi bilan hamkorlikda maktab 
oʻquvchilarining qiziqishidan kelib chiqib, oliy 
taʼlim muassasalariga hujjat topshirish jarayonini 
tashkil qildik. Kasb-hunarga qiziqadigan 
yoshlarni oʻzlari tanlagan yoʻnalish boʻyicha 
masʼul muassasalar, taniqli hunarmandlarga 
biriktirdik. Ishlash istagida boʻlgan yoshlarning 
10 nafarini hududimizdagi toʻqimachilik 
klasteriga doi miy ishga joyladik. Ular bugun 
oilasiga daromad keltiryapti. Yoshlarni zamonaviy 
kasblarga oʻqitish masalasi ham eʼtibordan chetda 
qolmadi. Tumanimizdagi Axborot texnologiyalari 
markaziga 6 nafar tengdoshimni olib bordim. Ular 
bugun shu markazda turli yoʻnalishlarda tahsil 
olmoqda.

Yurtimiz aholisining 60 foizdan ortigʻini 
tashkil etayotgan navqiron avlod vakillari yangi 
bir davr — oʻzgarishlar markazida inson va 
uning manfaatlari turgan bir payt da kamolga 
yetyapti. Ular bugun salohiyatini roʻyobga 
chiqarishi, sifatli taʼlim olishi, zamonaviy 
kasb va hunar, xorijiy tillarni oʻrganishi uchun 
yaratilayotgan imkoniyatlardan bahramand 
boʻlmoqda. Yoshlar yetakchilari bu ishda 
kamarbasta boʻlayotgani va erishilayotgan 
natijalar kelajagimiz ertasi ishonchli qoʻllarda 
degan umidni beradi.

Risolat MADIYEVA,
“Yangi Oʻzbekiston” muxbiri

binolari va talabalar turar joylarini yangi 
tashkil etilgan institut tasarrufiga oʻtkazilishi 
universitetda yangi oʻquv binolari va talabalar 
turar joylarini qurishga turtki boʻldi.

Davlatimiz rahbarining 2021-yilda 
Namangan viloyatiga tashrifi chogʻida 
universitet uchun 2000 oʻrinli zamonaviy 
oʻquv binosi qurish boʻyicha bergan 
topshirigʻi bu yerda qurilish-bunyodkorlik 
ishlari kengayishiga asos boʻldi. Uning ijrosi 
doirasida Namangan shahrining Yuksalish 
mavzesida yangi 2025/2026-oʻquv yilida 
91 milliard soʻmlik 2000 oʻrinli zamonaviy 
oʻquv binosi va 63 milliard soʻmlik 600 
oʻrinli yangi talabalar turar joyi qurib 
bitkazilmoqda. Bundan tashqari, 1200 oʻrinli 
oʻquv binosi kapital taʼmirlandi, universitet 
hududida foydalanilmay kelinayotgan bino 
va inshootlarni rekonstruksiya qilish asosida 
qoʻshimcha 800 oʻrinli oʻquv oʻrni ochildi. 
Ushbu bunyodkorlik ishlari natijasida 
universitetda 2025/2026-oʻquv yilida oʻquv 
jarayonini 1 smenada, universitetning oʻz bino 
va inshootlarida tashkil etish imkoni yaratildi.

Universitetda asosiy oʻquv binosi 
rekonstruksiyasi hisobiga 1200 oʻrinli 
qoʻshimcha quvvatga ega oʻquv binosi, 8 
ta zamonaviy laboratoriyani jamlagan 
Biologik tadqiqotlar markazi, 4 ta 
zamonaviy laboratoriyaga ega 
“Akvakultura” oʻquv-tajriba 
markazi hamda noanʼanaviy 
xomashyo asosida ozuqa 
mahsulotlari ishlab 
chiqarishga moʻljallangan 
Sukat ishlab chiqarish 
markazi faoliyati yoʻlga 
qoʻyildi.

Yoshlarga, ayniqsa, vilo-
yatning olis hududlarida 
istiqomat qiluvchi hamda 
kam taʼminlangan oilalar 
farzandlari uchun 6 ta xorijiy 
tilni oʻrgatishga ixtisoslashgan 400 
oʻrinli Til oʻrganish markazi, talaba-
yoshlarning boʻsh vaqtini mazmunli 
tashkil etish maqsadida milliy va 
innovatsion jihatlarni oʻz ichiga olgan 400 
oʻrinli maʼnaviyat va maʼrifat maskani, taʼlim-
tarbiya jarayonlarini toʻliq raqamlashtirishga 
hamda yoshlarni kompyuter savodxonligi 
boʻyicha oʻqitishga ixtisoslashgan AT parki, 
raqamli xizmat koʻrsatish uchun zamonaviy 
registrator ofisi hamda 650 oʻrinli yangi 
talabalar turar joyi barpo etilgani ham oliy 

taʼlim islohotlarining yaqqol samarasidir.
“Yashil makon” umummilliy loyihasini izchil 

amalga oshirish maqsadida universitetning 7 
gektarli birinchi oʻquv binosi hududida oʻzida 
10 ta komponentni jamlagan “yashil innovatsion 
hudud” barpo etildi. Uning 3 gektarida esa 17 ta 
fandan amaliy va laboratoriya mashgʻulotlari 
oʻtkazish imkonini beruvchi, dunyoning 5 ta 
mintaqasidan keltirilgan 4500 ta noyob daraxt 
va butani oʻz ichiga olgan ekobogʻ tashkil etildi.

Xorijiy investitsiyani jalb qilish orqali 
universitet moddiy-texnik bazasini rivojlantirish 
uchun Jahon banki, Islom taraqqiyot banki kabi 
xalqaro moliya tuzilmalari grant loyihalari 
hisobiga 9 ta oʻquv va ishlab chiqarish 
laboratoriyasi ochildi.

Xalqaro aloqalarni rivojlantirish  Namangan 
davlat universiteti jamoasining ustuvor 
vazifalaridan biri. Ayni paytda universitet 50 dan 
ortiq mamlakatning 158 ta oliy taʼlim muassasasi 
bilan amaliy hamkorlik qilmoqda. Buning 
samarasi oʻlaroq, universitetda 3 ta xorijiy 

2024-yildagidan joriy yilda 5 barobar oʻsdi. 
Oʻquv jarayonlarini takomillashtirish uchun 
5 nafar xorijiy professor-oʻqituvchi taʼlimga 
jalb qilingan. Joriy yilda universitetning 128 
professor-oʻqituvchisi xorijga stajirovka va 
malaka oshirish kurslarida ishtirok etgan 
boʻlsa, 114 nafar xorijiy mutaxassis Namangan 
davlat universitetida ilmiy tadqiqot va oʻquv 
jarayonlarida faol  qatnashdi.

Shuningdek, 2024/2025-oʻquv yilida 83 
talaba “Work and travel” dasturi boʻyicha 
Germaniyaga tajriba orttirishga yuborildi. 
Xorijiy OTMlarning 48 talabasi Namangan 
davlat universitetiga amaliyot oʻtashga jalb 
qilindi. Tibbiyot sohasida tahsil olayotgan 
31 talaba Hindistonning yetakchi tibbiyot 
muassasalarida klinik amaliyot oʻtash uchun 
yuborildi.

Ayni paytda 3 ta bakalavriat taʼlim 
yoʻnalishi va 3 ta magistratura mutaxassisligi 
Germaniyaning ASIIN tashkiloti bilan 
hamkorlikda xalqaro akkredita siyadan 
oʻtkazilishi kutilmoqda. 2025/2026-oʻquv 
yilidan boshlab Fransiyaning Yevropa xalqaro 
universiteti bilan “Lingvistika (ingliz tili)” 
MA TESOL magistratura mutaxassisligi, 

Rossiya Biotexnologiya universiteti 
bilan hamkorlikda 3 ta qoʻshma taʼlim 

dasturi hamda Malayziyaning Utara, 
Xitoyning Ssizilin va Xitoy anʼanaviy 
tibbiyot universitetlari bilan 
maqsadli talabalar almashinuvi 
yoʻlga qoʻyiladi. Kelgusida 
Qozogʻistonning xalqaro 
reytingda TOP-1000 talikka 
kirgan Y.A.Buketov nomidagi 
Qaragʻanda, M.Avezov nomidagi 
Janubiy Qozogʻiston hamda 
Chexiya, Ozarbayjon, Xitoyning 
nufuzli universitetlari bilan 
hamkorlikda qoʻshma taʼlim 

dasturlarini yoʻlga qoʻyish boʻyicha 
kelishuvlarga erishilgan.

Oʻquv jarayonini tashkil etish 
va boshqarish hamda talabalar 

bilimini nazorat qilish tizimini 
raqamlashtirishga ham alohida  eʼtibor 

qaratilmoqda. Universitetdagi mavjud 210 
ta oʻquv auditoriyasi, sport inshootlarining 
barchasi ovozli videokuzatuv tizimi bilan 
jihozlandi. Mashgʻulotlar tashkil etilishi va 
sifati toʻgʻridan toʻgʻri onlayn tarzda tahlil 
qilinmoqda. Talabalar bilimini baholash 
boʻyicha oʻtkaziladigan yakuniy nazorat 
imtihonlari, bitiruv malakaviy ish, magistrlik 

dissertatsiyalari himoyalari universitet rasmiy 
veb-sayti orqali namoyish qilinmoqda. Dars 
mashgʻulotlari va nazorat imtihonlarining ochiq 
axborot muhitida jamoatchilikka taqdim etilishi 
talaba va professor-oʻqituvchilarda masʼuliyat 
hissini oshirib, taʼlim jarayonida jamoatchilik 
nazoratini faol qoʻllash hamda korrupsiyaviy 
xavf-tahdidlarni keskin pasaytirishga zamin 
yaratmoqda.

Universitetimiz axborot-resurs markazi 
kitob fondi boʻyicha yetakchi oliy taʼlim 
muassasalaridan. Markazda bugungi kunda 
jami 51 ming 540 nomdagi adabiyotlar mavjud. 
14 ming 714 nomdagi adabiyotlar bosma va 36 
ming 826 nomdagi adabiyotlar elektron formatga 
keltirilgan. Bosma adabiyotlarning umumiy 
nusxasi 178 ming 870 donani tashkil etadi. 
Kutubxona fondini yangi avlod adabiyotlar 
bilan taʼminlash maqsadida 2024/2025-oʻquv 
yili mobaynida 961 nusxada darslik va oʻquv 
qoʻllanma xarid qilindi. Universitet professor-
oʻqituvchilari tomonidan 2024-yilda 235 ta, 
2025-yilning birinchi yarim yilida 130 ta darslik 
va oʻquv qoʻllanma yaratildi.

Davlatimiz rahbarining oʻtgan yili 
Namangan viloyatiga tashrifi davomida ham 
Namangan davlat universitetida oʻqitiladigan 
taʼlim yoʻnalishlarida oʻquv dasturlarini 
yangilash va yangi adabiyotlar bilan taʼminlash 
boʻyicha alohida vazifa yuklatilgan edi. 
Mazkur vazifa ijrosi doirasida oʻtgan oʻquv 
yilida tahsilning 1-bosqichida oʻqitiladigan, 
bevosita mutaxassislikka oid 92 ta fan oʻquv 

dasturlari oliy taʼlim muassasalarining xalqaro 
“TOP-300” reytingidagi nufuzli universitetlar 
taʼlim dasturlari asosida tayyorlandi. Yangi 
oʻquv yiliga tayyorgarlik jarayonida esa yuqori 
bosqichlarda oʻqitiladigan 602 ta fanning oʻquv 
dasturlarini yetakchi xorijiy universitetlarda 
keng qoʻllanilib kelinayotgan taʼlim dasturlari 
asosida tayyorlash ishlari nihoyasiga yetkazildi. 
Xalqaro “TOP-300” reytingidagi 72 ta xorijiy 
oliy taʼlim tashkilotining 442 ta taʼlim dasturi 
tahlili asosida oʻquv dasturlariga 256 ta yangi 
mavzu kiritildi, 103 ta mavzu optimallashtirildi, 
281 ta oʻquv dasturi yangi avlod oʻquv 
adabiyotlari,  jumladan, xorijiy adabiyotlar 
asosida tayyorlandi.

Shu oʻrinda ilmiy tadqiqot faoliyati 
xususida ham soʻz yuritsak. Namangan davlat 
universitetida hozir 36 nafar fan doktori, 279 
nafar fan nomzodi va falsafa doktori faoliyat 
koʻrsatadi. Soʻnggi 3 oy davomida universitetda 
ilmiy salohiyat 10 foiz oshdi. Joriy yil oxiriga 
qadar universitetda ilmiy salohiyatni 60 foizga 
yetkazish rejalashtirilgan.

Hozirgi kunda universitetimizda jami 610 
nafar izlanuvchi 38 ta ixtisoslik boʻyicha ilmiy 
faoliyat bilan shugʻullanyapti. Izlanuvchilar 
soni 2024-yildagiga nisbatan 34 foiz ortgan. 
Oliy taʼlimdan keyingi taʼlim samaradorligi 80 
foizni tashkil etmoqda.

Universitet professor-oʻqituvchilari tomo-
nidan joriy yilda 35 ta foydali model, 2 ta 
sanoat namunasiga patent guvohnomalari va 
81 ta EHM dasturi uchun mualliflik huquqi 
guvohnomalari olindi. Hozir universitetda 
6 ta ilmiy va amaliy loyiha va 14 ta xoʻjalik 
shartnomasi bajarilmoqda.

Shuningdek, 9 ta ixtisoslik boʻyicha ilmiy 
darajalar beruvchi 5 ta ilmiy kengash faoliyat 

yurityapti. Mazkur kengashlarda joriy yilning 
birinchi yarim yilligida 69 nafar izlanuvchi 
dissertatsiya ishlarini  muvaffaqiyatli himoya 
qildi.

Jamoamiz yoshlarni ilmiy tadqiqot fao-
liyatiga yoʻnaltirish boʻyicha oʻziga xos tajriba 
va anʼanaga ega. Yaʼni universitet kafedralari 
negizida umumiy 69 ta ilmiy tadqiqot toʻgaragi 
faoliyati yoʻlga qoʻyilgan.

Yoshlar bilan ishlash, talabalarni har 
tomonlama qoʻllab-quvvatlash, moddiy 
ragʻbatlantirishga ham alohida eʼtibor 
qaratilmoqda.

Bir soʻz bilan aytganda, raqobatbar doshlik 
muhiti tobora rivojlanib borayotgan milliy oliy 
taʼlim tizimida Namangan davlat universiteti oʻz 
oʻrnini mustahkamlab, yangi reyting darajasiga 
koʻtarilish, xalqaro oliy taʼlim va fan bozoriga 
chiqish uchun jiddiy yondashuv va amaliy 
chora-tadbirlarga ega. Bu yoʻlda universitet 
jamoasi oʻz oldiga bir qator vazifalarni qoʻygan 
va ushbu vazifalarni toʻlaqonli bajarish uchun 
yetarli ilmiy salohiyat va imkoniyat mavjud.

Rivojlangan mamlakatlarda har bir fao liyat 
ilm-fan yutuqlariga asoslanadi. Shu maʼnoda, 
biz, oliy taʼlim tizimi vakillari zimmamizdagi 
kuchli bilim, malaka, iqtidor va salohiyatga ega 
kadrlarni yetishtirishdek zalvorli vazifalarni 
ado etish yoʻlida bor kuch-gʻayrat va 
imkoniyatlarimizni sarf etmogʻimiz zarur. Ana 
shunday qatʼiy maqsaddagi Namangan davlat 
universiteti jamoasining esa kelgusida yanada 
ulkan yutuqlarni qoʻlga kiritishiga ishonaman.

Abdugʻaffor  QIRGʻIZBOYEV, 
Namangan davlat universiteti rektori, 

professor

Taʼlim-tarbiya va ilm-fanni jadal 
rivojlantirish orqali barqaror, 

yuksak tafakkur va bilimga 
asoslangan taraqqiyotning 

ijtimoiy-iqtisodiy platformasini 
yaratish milliy strategiyamizning 

eng ustuvor yoʻnalishlaridan 
biri. Bu borada Prezidentimiz 
belgilab bergan vazifalarning 
toʻlaqonli ijrosini taʼminlash 

yangi Oʻzbekistonning yuqori 
surʼatlarda rivojlanishiga 

mustahkam zamin yaratadi. 
Bugun turli sohalar qatori oliy 

taʼlimda amalga oshirilgan 
islohotlar va erishilgan natijalar 
koʻzlagan yuqori marralarimiz 

sari qoʻyilgan dastlabki 
qadamlardir.

YOsHlaR YeTaKcHilaRi nimalaR Bilan BanD?
Davlatimiz rahbarining 2022-yil 19-yanvardagi “Mahallalarda yoshlar bilan 
ishlash tizimini tubdan takomillashtirish chora-tadbirlari toʻgʻrisida”gi 
qarori bilan mahallalarda ish boshlagan yoshlar yetakchilari zimmasida 
tengqurlari dardiga darmon yaqin doʻst, maslahatgoʻy va koʻmakdosh 
boʻlish, muammolarini birgalikda hal etish vazifasi yuklangan edi.

oliy taʼlim muassasasi bilan qoʻshma taʼlim 
dasturlari amalga oshirilmoqda. Universitetning 
eksport hajmini oshirish maqsadida 
xorijiy talabalarni jalb qilish koʻrsatkichi 

taraqqiyot odimlari

RAQOBATGA MOS KADRLAR
berilayoTgan bilim qanchalik 

sifaTli bo‘lishiga bog‘liq

UshbU mAqOlANi qOrAqAlpOq 
tilidA hAm O‘qish UchUN 
qr-kOdNi skANer qiliNg!

www.yuz.uz yuz.uznews yuz_official yuz.uz_news yuz

KO‘ZGU 2025-yil 16-avgust, 167-son 5YANGI O‘ZBEKISTON



Kechki tomon ayni tigʻiz payt har 
oilada mehmon, baʼzilarda toʻlaqonli 
hukmron shu seriallar... Ekrandagi turli 
dramatik voqealarga toʻla, sunʼiy sevgi 
va nafrat, boʻhton va xiyonatlar bilan 
bezatilgan manzaralar hayotimizning bir 
qismiga aylanib ulgurdi. Har bir seriyadagi 
syujetlar inson psixologik ehtiyojlarini 
erkka chorlashga “bel bogʻlaydi”: 
qiziqish, dramatizm, romantika, intiqom... 
Aksar seriallarda umumiy voqelik: 
muhabbat uchburchaklari, xiyonat, 
kek, boylik uchun kurash, bir-biriga 
qarshi boʻlgan oilalar. Hatto yaxshi 
odam obrazi ham koʻpincha qasos bilan 
oqlanadi. Bu nima degani? Erishmoq 
shunchaki emas, balki shafqatsizlik bilan 
kurashilsagina magʻlubiyatga yoʻl yoʻq 
degan gʻoya olgʻa surilgandek. Har kuni 
shularni koʻrib turganimizdan soʻng, 
insoniy aqida oʻzgarmaydimi? Ehtirom 
oʻrniga shafqatsizlik, kechirim oʻrniga 
intiqom “qahramonlik” sifatida namoyon 
boʻlmaydimi?

“jimlik vaqti...”
Tasavvur eting, azonlab tirikchilik 

gʻamida uydan chiqib ketgan er ishdan 
kech qaytdi. Kunini bogʻchada yoki 
maktabda oʻtkazgan bolakay sogʻingan 

onasiga entikib yaqinlashdi, erkalanib 
biror gap aytsin-chi, inkor etuvchi va 
keskin ogohlantiruvdan seskanishi aniq 
— “jim!” Serial qiziq joyiga keldi” (tanish 
holatmi?). Televizor qarshisidagi bu 
“ajib” muhitda ota nafaqat mehrdan, balki 
hurmatdan ham mahrum qoladi. Yuzma-
yuz oʻtirib, ayni bir-biriga qalb qulfini 
ochish fursatida, jonli muloqot oʻrniga 
toʻqima dramalar yurak yutib kuzatiladi. 
Bu “jimlik” bora-bora odatiy muhitga 
aylanib qoladi. Oqibatda oila goʻyoki 
“maʼnaviy narkoz” taʼsiriga tushgandek, 
oʻrtadagi real yaqinlik oʻrnini virtual 
yaqinlik egallay boshlaydi.

Ha, koʻz oldimizdan oʻtkazayotgan bu 
hol aslida fojianing oʻzi. Maʼlumotlarga 
koʻra, oʻsha toʻrt soatlik (18 dan 22 
gacha) boʻlgan “jimlik vaqti” aslida 
oila deb atalmish hayotiy va umr 
serialimizning necha-necha qiziq sonlari 
badaliga sarflanmoqda. Oila aʼzolari 
oʻzaro munosabatlarda xazinadek 
vaqtini seriallarga boy bermoqda. Eng 
alamlisi, ayollarimiz xayolan ham oilani 
emas, ekrandagi toʻqima obrazlarni 
oʻziga eng qadrdon bilib qolayotganidir. 
Shu darajadaki, baʼzi “jimlik vaqti” 
sohibalari uchun yonidagi erkakning 
dardi, charchogʻi, mehri va muhab bati 
ikkinchi darajaliga aylanib, seriallardagi 

Bugun oʻtayotgan har lahzamiz, nazarimda, yaqinlarimiz 
diydoridan chalgʻituvchi, ulardan uzoqlashtiruvchi baʼzi omillar 
hisobiga boyib borayotgandek. Shulardan biri koʻpchilik 
oilalarni “ishgʻol qilayotgan” va uy bekalarining ongini 
egallayotgan vizual kuch — teleseriallardir.

“qahramon”ning toʻqima muhabbati, soxta 
jasorati, boʻrttirma dramalari rostakamdek 
koʻrina  boshlaydi.

Shu asnoda kuni bilan soch qirtish lagan 
sartarosh, dalada mehnat qilgan dehqon 
deymizmi yoki zavoddagi shovqindan 
qadrdon maskaniga halovat istab qaytgan 
erkaklarimiz oʻz uyida jimlikka mahkum 
etilsa. Oʻsha serial qurgʻurning saviya yoki 
tarbiyaviy ahamiyatga ega tarafi boʻlsa 
ham koshkiydi. Baʼzan kanallarni qidira 
turib, shu oniy lahzada duch kelayotgan 
sahnalarning oʻzidanoq hayratga 
tushishingiz aniq.

Mohiyati nochor 
voqealar

Aksariyati qonunsizlikni uddaburonlik, 
xiyonatni “tuygʻu” sifatida, kekni “adolat” 
deb taʼriflaydi. Bu seriallar bilan ibo va 
hayoga belangan, bor gʻururimiz boʻlgan 
oʻzbek ayolini, rashkidan zamin titraydigan 
erkak larimizni boshqalarga qanday 
qilib koʻrsatmoqdamiz?! Bu ommaviy 
madaniyat “bozori”da maʼnaviyat arzon 
tovarga aylanib qolmayaptimikan?

Seriallar senariylarda doimiy 
tak rorlanayotgan bir obraz bor — 
“xoʻrlangan ayol”. Bu qiyofa ayolni 
nafaqat zaif, balki irodasiz shaxs sifatida 

namoyon etib, jamiyatda ayolga nisbatan 
ishonchni susaytiradi, qizlar tarbiya sida 
ijobiy obrazlar tanqisligiga olib keladi. 
Koʻpchilik erkaklar ongida ayol — faqat 
 “muammo manbai” degan  tasavvurni 
 paydo qiladi. Bu ssenariylar ayolga 
nisbatan hurmatni emas, balki shikoyat 
va daʼvo ruhini singdiradi...

Aslida, bugungi ayol yuksak 
intellektli, mustaqil, tadbirkor, ustoz 
va faol jamiyat quruvchisi boʻlgan 
shaxs. Ekran aslida shuni koʻrsatishi, 
haqiqiy ayol obrazini — qurbon emas, 
muvozanatni saqlovchi sadoqat timsoli 
va insoniy tarbiyasi yuksak siymo 
sifatida namoyon etishi lozim. Axir 
yangi Oʻzbekistonda bugun ayol halokat 
ostida emas, taraqqiyot markazida.

— Hozirgi kunda baʼzi oʻzbek serial-
larining mazmuni va targʻibot uslubi oila 
davrasida tomosha qilish uchun noqulay 
holatga kelib qoldi, — deydi psixolog 
Saodat Rahmonova. — Ularda aks etgan 
munosabatlar, hayotiy vaziyatlar va 
personajlar xulq-atvori bolalar, oʻsmirlar 
va yosh oilalar uchun noaniq, hatto zararli 
modellashgan xulq-atvor namunasi sifatida 
xizmat qilmoqda. Seriallar orqali inson 
ongida shakllanayotgan atrof-muhitni idrok 
etish, baholash va munosabat bildirishga 
doir ruhiy tayyorgarlik — jamiyatdagi 

real munosabatlar, oilaviy qadriyatlar va 
shaxslararo muloqotga taʼsir koʻrsatmoqda. 
Bu jarayon sotsial kognitiv nazariya, media 
taʼsir psixologiyasi hamda internalizatsiya 
(yaʼni tashqi taʼsirlarni oʻzlashtirish) 
mexanizmlari orqali amalga oshmoqda. 
Natijada seriallar faqat koʻngilochar 
vosita boʻlib qolmasdan, balki 7 yoshdan 
70 yoshgacha boʻlgan tomoshabin ongiga 
taʼsir oʻtkazayotgan dunyoqarash, urf-odat, 
hatto shaxsiy qarorlarga taʼsir qiluvchi 
omilga aylanmoqda. Ayrim seriallarda 
xoʻrlanganlik — meʼyor, xiyonat — 
muhabbat, zoʻravonlik — adolat sifatida 
targʻib etilmoqda. Aslida, seriallar 
jamiyatning tarbiyachisi boʻlmogʻi shart. 
Maʼnaviy tarbiya har bir kadrda, har bir 
soʻzda, har bir syujetda ustuvor boʻlishi 
kerak. Chunki ekran ortida butun bir avlod 
tarbiya topmoqda.

Maʼnaviy eroziya
Albatta, har qanday serial uydirma 

boʻlsa-da, uning taʼsiri haqiqat. 
Allomalarga ibrat, xalqlarga timsol 
boʻlgan oʻzbek oilasi hanuz yer yuzidagi 
baʼzi millatlar uchun maʼnaviy panoh 
edi. Ammo bugun biz ularga taskin 
emas, behayolikdan seriyali saboq bera 
boshladik. Asrlar mobaynida shakllangan 
betakror timsol bunday tanazzul topmasligi 
lozim.

Pastdargʻom tumani “Kichik Nayman” 
MFY faoli Asadulla Yoʻldoshovning 
fikricha, maʼnaviyat — bu millatning ichki 
tuzilmasi, uning ruhi, oʻzagidir. Bu oʻzak 
soʻnggi yillarda shiddat bilan yemirilib 
borayotgandek. Bunga sabablar koʻp. 
Ammo shubhasiz, zamonaviy seriallar 
ular orasida eng kuchli taʼsirga ega 
boʻlganlaridan biridir. Ilgari oilalar axloqiy 
tarbiya ni kitobdan, gazeta va jurnallardan 
olardi. Endi esa koʻplab yoshlar va 
hatto ota-onalar ham axloq meʼyorlarini 
internet va seriallardan oʻrganyapti. 
Seriallar bugun vaqtimizni emas, butun bir 
avlodning dunyoqarashini oʻgʻirlamoqda. 
Bu holatda yechim madaniyat, maʼrifat va 
masʼuliyatda. Sifatli, tarbiyaviy seriallar 
yaratish kerak. Masalan, “Lafz”, Imom 
al-Buxoriy haqida ishlangan seriallardek. 
Ommaviy axborot vositalari jamiyat 
ongini shakllantiruvchi katta maydon. 
Bu maydonda milliy oʻzlikni asraydigan, 
insonni ezgulikka chorlaydigan obrazlar 
koʻp boʻlishi shart. Maʼnaviyatni 
ekranda himoya qilish bu faqat hukumat 
yoki sanʼatkorning emas, balki har bir 
yurtdoshimizning burchidir.

Darhaqiqat, bizga real hayotga 
yaqin, xalq tilida, xalq ruhiyatida 
yozilgan ssenariylar kerak. Oila 
davrasida uyalib emas, oʻrnak olib 
tomosha qiladigan, toʻgʻri fikrlashga 
undaydigan, farzandlarimizni ekran 
qarshisida sidqidildan oʻtqaza oladigan, 
ularni toʻgʻri yoʻlga ergashtira oladigan 
asarlar kerak. Chunki har bir ekran 
asari koʻngilochar emas, balki koʻngil 
bunyodkori hamdir. Shu oʻrinda “Hayot 
jilgʻalari”, “Jiyda guli”, “Opa-singillar”, 
“Maftuna”, “Mehmonjonlardan aylanay” 
kabi seriallarimiz bugunoq oilamizning 
aziz mehmoni boʻlsa qarshi emasmiz.

Yana seriallarning “jimlik vaqti” 
haqida. Bu “jimlik” sogʻlom oiladagi 
moʻtadil sukut emas, u darz keta boshlagan 
munosabatlarning muzdek nafasi. Bu 
“jimlik” tinchlik emas, balki aytilmagan 
dardlar sukunati ortida yashiringan va 
tugʻilish arafasida turgan “portlash” aslida.

Shu oʻrinda aytadiganimiz: bugun, 
kech boʻlmasidan, oilangizdagi oʻsha 
qadrli va qimmatli boʻlgan “jimlik vaqti”ni 
buzing va umr serialida oʻzingiz bosh rolni 
egallang.

Shuhrat NORMURODOV,
jurnalist

qarshisidagi

muammo

EKRan

Turkiyalik bir doʻstimiz bor. Oʻzbek adabiyo-
tining katta bilimdoni, targʻibotchisi. Koʻp 
kitoblarimizni turkchaga tarjima qilib nashr ettirgan. 
Ismi nima deng? Yovuz! Yovuz Oqbinor.

Usmonli turk tilida yovuz soʻzi botir, bahodir 
maʼnosini bildiradi. Turkiya tarixida Yovuz ismli 
sultonlar oʻtgan.

Qarangki, bizning polvon va pahlavon 
soʻzlarimizga kelgan koʻrgilik qardosh tildan oʻtgan 
yovuz soʻzining ham boshiga tushibdi.

Usta tarjimonlar koʻpincha qardosh tillardan tarjima 
qilishni uncha xush koʻrmaydilar, bu ishdan iloji boricha 
qochadilar. Yuzaki qarashda oson koʻringan bu ish 
aslida juda murakkab ekan. Negaki tanish soʻzing seni 
chalgʻitib, uyaltirib qoʻyishi hech gap emas.

Bunday holatga misol qilib oʻzbek 
muhojirlarining bir ajib sarguzashtini hikoya 
qiladilar.

Inqilob yillarida Turkistondan quvgʻin boʻlgan 
bir guruh vatandoshlarimiz Istanbulda panoh topgan 
ekanlar. Shahar voliysi ularni huzuriga chorlab 
hurmat koʻrsatibdi, qanday istak-orzulari borligini 
soʻrabdi. Shunda mehmon oʻzbeklarning ulugʻi 
tavoze bilan bunday debdi: “Iltifotingiz uchun 
tashakkur, janob voliy, har narsamiz yetarli. Faqat 
bekormiz, bizga korxona kerak”.

G‘arib so‘zlar, g‘aroyib so‘zlar...
(“Soʻz latofati” kitobidan)

albatta o‘qing!

Bizga bobo boʻlgan oʻsha sodda oʻzbek 
qayerdan bilsin-ki, Turkiyada bekorning maʼnosi 
boʻydoq, korxonaning maʼnosi esa ishratxona, 
islovotxona...

Ana koʻring hangomani! Shunday tabarruk 
yurtdan kelgan izzatli musofirlar biz boʻydoqmiz, 
ishratxona kerak deb tursa, voliyning ahvolini koʻz 
oldingizga keltiring.

Moskvaning Vorovskaya koʻchasidagi 
yozuvchilar uyushmasi binosi bir vaqtlar doim 
gavjum boʻlar, poytaxtga yoʻli tushgan ijodkorlar 
qoʻnib oʻtadigan karvonsaroy edi. Hindistonga 
boradigan toshkentlik ham avval Moskvaga borib, 
hujjat rasmiylashtirib, yana uch ming kilometr 
uchib qaytar, Toshkentga qoʻnib, keyin Hindis tonga 
uchardi-da.

Osiyo — Afrika yozuvchilar birdamlik 
harakatining kotibiyati joylashgan moʻjazgina 
kabinetda boʻlib oʻtgan bir suhbat hech yodimdan 
chiqmaydi.

Yurtdan ketib baʼzan gado baxtga 
yor boʻlur, gʻariblikda taxtga yor 

ham xor-u zor boʻlur, deganlaridek 
musofirlik Soʻzning boshiga ham 

yaxshi-yomon kunlarni solar ekan. 
Yigit soʻzi Rossiyaga ketib djigit 
boʻldi, bahodir — bogatir boʻlib 

qadr topdi. Lekin polvon — 
bolvanga, pahlavon — axlamonga 

aylanib, xor-zor, sharmandai 
sharmisor boʻldilar.

M ana, “Yangi Oʻzbekiston” 
gazetasining joriy yil 3-apreldagi 
68-sonida boshlangan “Soʻz 

latofati” marafoni nihoyasiga yetdi. Oʻtgan uch 
yarim oyda Oʻzbekiston Qahramoni, xalq shoiri 
Erkin Vohidov tomonidan tizilgan oʻzbek tili 
goʻzalligini tarannum etgan marjon jilvasidan 
mushtariylarimizni bahramand qildik.

Atoqli shoirimiz butun ijodi davomida 
oʻzligimizni, ona tilimizni yuksak mehr-muhabbat 
bilan tarannum etdi. “Soʻz latofati” kitobi ana shu 
beqiyos ehtirom, mashaqqatli mehnat mahsuli 
oʻlaroq dunyoga kelgan. Ha, inson oʻz ona tilini 
qanchalik mukammal bilsa, oʻzligini shuncha teran 
anglab boraverar ekan.

Kitobdagi bitiklar eʼlon qilina boshlagach, 
ushbu tashabbusni qoʻllab-quvvatlab koʻplab 
mushtariylarimiz tahririyatimizga murojaat qildi. 
Kitob bilan avvaldan tanish boʻlganlar toʻplam 
nashr etilgan dastlabki yillardagi taassu rot qayta 
uygʻongani, xalq shoirining keng jamoatchilik 
muhokamasiga havola etgan aksariyat fikrlari hamon 
dolzarb ekanini eʼtirof etdi.

“Soʻz latofati”ni hali oʻqishga ulgurmagan va 
uning mutolaasiga mushtoq yurtdoshlarimiz orasida 
tahririyat boshlagan xayrli ish uchun minnatdorlik 
bildirib, kitobni topishda yordam berishimizni 
soʻraganlar ham boʻldi. Biz ularga gazeta orqali 
kitobni toʻliq chop etishni reja qilganimizni, qolaversa, 
yakunda toʻplamning elektron shakli saytimiz yuz.
uzga joylashtirilishini maʼlum qildik. Bizning esa, 
oʻz navbatida, mushtariy va kuzatuvchilarimizdagi 
mutolaaga chanqoqlik, tilimiz va soʻz boyligimizga 
eʼtiborni kuzatib, koʻnglimiz yorishdi.

Ushbu eʼtirof va murojaatlar bejiz emas, albatta. 
Davlatimiz rahbari tomonidan ilgari surilgan 

Ha, tilning joni bor ekan. Bekorga jonli til deb atalmas ekan.
Agar tilni xazina desak, u koʻmib qoʻyilgan yo sandiqda saqlanadigan xazina 

emas, balki ipak qurti kabi tirik xazina ekan.
Hozirgi zamonda kichkina disketalarga sigʻib ketgan yuz ming soʻzlik lugʻatlar 

menga gugurt qutisiga jo boʻlgan sonsiz pilla urugʻini eslatadi.
Xitoydan qadimda bu urugʻni hassa ichida yashirin olib chiqqan sayyoh 

angishvonadek teshikchadan olamga bitmas xazina tarqatgan edi. Oʻsha sayyoh 
oʻzbek boʻlganiga menda shubha yoʻq.

Ajabo, tariqdek urugʻdan jonivor unib chiqib pilla oʻrashi, kapalakka aylanib 
uchishi biz yuqorida tilga olgan va tilga olmagan ming-ming soʻzlarning zamon va 
makondagi evrilishlarini eslatmaydimi?

... Shunday kitob yozilishini orzu qilaman. Uning nomi “Soʻzning qismati” 
boʻlsa. Ona tilimizdagi soʻzlarning uzoq bosib oʻtgan yoʻllari, boshdan 
kechirganlari, zafar va magʻlubiyatlari, goh shuhrat topib, goh unut boʻlishlari, 
kamolu zavollari tasvir etilsa... Dunyoda bundan qiziq asar boʻlmasdi.

U kitobning ilmiy nomi ham bor: “Etimologik lugʻat”. Gʻoyat mushkul va 
murakkab, yuz Suqrotning bilimi, ming Alpomishning kuchini talab qiladigan mehnat.

Ishonamanki, oʻzbekning shunday tafakkur pahlavonlari bor. Saksonda tinib 
tinchimagan, bunday lugʻat tuzish ishiga astoydil bel bogʻlab, dastlabki zalvorli 
qadamni qoʻygan, “Buyuk xizmatlari uchun” ordeni sohibi, ustoz Shavkat 
Rahmatullayev, “Soʻz haqida soʻz” kitobi allaqachon bibliografik noyob likka 
aylangan Alibek Rustamovdek suqrotlar-u alpomishlarimiz, ularning gʻayratli va 
isteʼdodli shogirdlari bor.

Ona tilimiz mehri va gʻururi koʻngillarga ilhom, togʻlarni talqon qilgudek kuch-
quvvat bagʻishlasa, ajab emas.

2008 Erkin VOHIDOV,
Oʻzbekiston xalq shoiri

beshta muhim tashabbusdan 
biri  kitobxonlik madaniyatini 
oshirish, yoshlar oʻrtasida kitob 
targʻibotini kuchaytirishga qara-
tilgan. Mazkur yuksak eʼtibor 
nafaqat kitob oʻqishni jon-dili 
deb bilgan yoshlarni, balki 
xalqimizning kitobsevar qatlamini 
ham toʻlqinlantirib yubordi. 
Ularni yangi-yangi tashab buslarga 
undadi.

Shu oʻrinda aytish lozimki, 
mamlakatimiz rivojlanishning 
yangi davriga qadam qoʻygach, 
tilimizga eʼtibor ham tubdan oʻzgardi. Davlat 
tiliga eʼtiborni mustaqillikka eʼtibor sifatida 
anglab, tilimizga ehtirom va sadoqatni ona vatanga 
ehtirom va sadoqat deb bilish tamoyili ilgari 
surildi. Natijada oʻzbek tilining davlat tili sifatida 
takomillashuvi borasidagi koʻlamli va samarador 
ishlar yangi bosqichga chiqdi. Prezidentimizning 
2019-yil 21-oktabrdagi “Oʻzbek tilining davlat 
tili sifatidagi nufuzi va mavqeini tubdan oshirish 
chora-tadbirlari toʻgʻrisida”gi farmonida 
taʼkidlanganidek, “Bugungi globallashuv davrida 
har bir xalq, har qaysi mustaqil davlat oʻz milliy 
manfaatlarini taʼminlash, bu borada, avvalo, oʻz 
madaniyatini, azaliy qadriyatlarini, ona tilini 
asrab-avaylash va rivojlantirish masalasiga 
ustuvor ahamiyat qaratishi  tabiiydir”.

Prezidentimizning 2020-yil 20-oktabrdagi 
“Mamlakatimizda oʻzbek tilini yanada rivoj-
lantirish va til siyosatini takomillashtirish chora-
tadbirlari toʻgʻrisida”gi farmoni bilan tasdiqlangan 
2020-2030-yillarda oʻzbek tilini rivojlantirish 
va til siyosatini  takomillashtirish konsepsiyasida 

— Men koʻp taʼna eshitaman, — degandi 
Chingiz Aytmatov yonida oʻtirgan Mustay Karimga, 
— qirgʻiz tilida yozmaysan deb tanqid qilishadi. Ne 
qilayki, oʻz ona tilimda hatto haqiqat maʼnosini 
bildiruvchi soʻz yoʻq.

Ulugʻ yozuvchi shunday deb qoʻlidagi gazetani 
mashhur shoirga uzatdi. Gazetaning nomi  “Frunze 
pravdasi” edi.

— Hasrat qilma azizim, — dedi Mustay ogʻa, oʻziga 
xos nazokat va madaniyat bilan, — mening boshqird 
tilim oldida qirgʻiz tilini ulugʻ va qudratli, desa boʻladi. 
Yaqinda bir jurnalimizda maqola chiqdi. Nomi shun-
day: “Sovetlar Rossiyasinda krestyanlar polojeniyesi!”.

Suhbatga Ibrohim Yusupov qoʻshildi:
— Qoraqalpoqning bosh gazetasi yaqin-

yaqinlarda ham “Qizil Qoraqalpogʻiston” boʻlgan.
Voiz aytar: “Taqdir shul, shu jahoniy iroda. 

Tillar yoʻqolar butkul, bir til qolar dunyoda”, 
deyilganidek, agar eski tuzum yana davom etganda 
yaqin oʻn yillar ichida tillarimiz unutilishi aniq edi.

TAHRIRIYATDAN

tilning joni bor

“ilmiy asoslangan yangi soʻz va 
atamalar muntazam ravishda rasmiy 
muomalaga kiritib borilishi” alohida 
qayd etilgan.

Shu oy avvalida Vazirlar 
Mahkamasi huzuridagi Atamalar 
komissiyasi ana shunday ilmiy 
asoslangan yangi soʻz va atamalarning 
bir turkumi (40 ta birlik)ni koʻrib 
chiqib, ularni rasmiy  muomalaga 
kiritish yuzasidan qaror chiqardi.

Qahramon shoirimiz kitobning 
kirish qismida orzu qilgan kunlar 
shularda ham namoyondek goʻyo: 
“Oʻzbek tilim boshqalarga qandoq, 
bilmayman, lekin men uchun 
dunyoda eng boy, eng goʻzal, 
eng barkamol til. Oʻzbekcha 
gapirib tilim chiqqan, qoʻlimga 

qalam olib oʻzbekcha yozganman, qalbim 
sevinchlari va iztiroblarini oʻzbekchada 
qogʻozga tushirganman. Unga mehrimni, 
minnatdorligimni izhor etib bir kitob yozsam 
degan niyatim bor. Yozganlarim sheʼr boʻlmasa-
da, sheʼrdek oʻqilsa, deyman. Ona tilimning 
koʻrki, barvasta qomati sahifalardan boʻy 
koʻrsatib tursa, deyman. Orzularim koʻp. Qani 
edi parvozim orzularim qadar yuksak boʻlsa”.

Xulosa oʻrnida aytish joizki, xalqimizda 
mutolaaga boʻlgan ishtiyoq, maʼnaviy ehtiyoj ke-
yingi yillarda, ayniqsa, kuchayib bormoqda.  Boisi, 
yangilanish davri, yuksalish ehtiyoji hamisha 
zahmatli mehnat va uzluksiz harakatni talab 
qilgan. Bu zarurat esa faqat va faqat mutolaa 
tufayli takomiliga yetadi. Shu maʼnoda, “Yangi 
Oʻzbekiston” gazetasida mutolaa va milliy kontent 
bilan bogʻliq yangi-yangi loyihalarni davom ettirib, 
siz — aziz mushtariylarimiz eʼtiboriga havola 
etib borishni maqsad qilganmiz. Bu yoʻlda, “Soʻz 
latofati”da taʼkidlanganidek, qamishdek bel bogʻlab 
xizmat qilishga harakat qilamiz.

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-846. 

34930 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

